
ᐅᑯᓄᖓ ᐊᐃᕐᕆᓕ 1, 2017−ᒥ ᒫᔾᔨ 31, 2018−ᒧᑦ 
 

 

 

 

 

ᑐᓐᓂᖅᑯᑕᐅᔪᖅ ᒐᕙᒪᓕᕆᔨᒃᑯᓐᓄᑦ 

ᓄᓇᕗᒻᒥ ᑭᒡᓕᓯᓂᐊᖅᑏᑦ 

(ᓄᓇᕗᒻᒥᑦ ᑭᒡᓕᓯᓂᐊᖅᑎᒃᑯᑦ) 
 

 

 

 

 

 

 

 

 

ᒐᕙᒪᓕᕆᔨᒃᑯᑦ ᐅᐱᒍᓱᒃᐳᑦ ᑐᓂᓯᔪᓐᓇᕐᒪᑕ ᐊᕐᕌᒍᓕᒫᖅᓯᐅᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐅᓂᒃᑳᓕᐊᖓᓐᓂ 

ᐊᐃᕐᕆᓕ 01, 2017-ᒥ ᒫᔾᔨ 31, 2018−ᒧᑦ. 
 

ᐱᓕᕆᐊᖑᓯᒪᔪᑦ  

 



 
 ᒪᒃᐱᖅᑐᒐᖅ2 11/14/2018 

 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐸᓐᓂᖅᑑᒥ ᐃᓂᖃᖅᐳᖅ ᐱᓕᕆᕝᕕᐅᓪᓗᓂ ᑭᒡᓕᓯᓂᐊᖅᑎᒃᑯᓐᓄᑦ ᐊᒻᒪ ᖃᐅᔨᓴᖅᑎᒃᑯᓐᓄᑦ.  

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᓲᖑᕗᑦ ᐃᖏᕐᕋᑎᑦᑏᓐᓇᖅᐸᒃᖢᑎᒡᓗ ᖃᔅᓯᑲᓪᓚᖕᓂᒃ ᑭᒡᓕᓯᓂᐊᖅᑕᐅᒋᐊᓕᖕᓂᒃ 

ᑎᑎᖅᓯᕕᖕᒧᓪᓗ ᐃᓕᐅᖅᑲᖅᑕᐅᒐᔪᒃᖢᑎᒃ ᓲᕐᓗ ᑕᖅᑭᑕᒫᑦ, ᐅᑭᐅᕐᒥ ᑎᓴᒪᐃᖅᓱᖅᐸᒃᖢᒍ, ᐊᒻᒪ ᐊᕐᕌᒍᑕᒫᑦ. 

ᐃᑭᐊᖅᑭᕕᖃᕐᒥᔪᑦ ᐃᒪᓐᓇ ᑐᕌᕈᑎᓕᖕᒥᒃ: www.stats.gov.nu.ca/en/home.aspx ᐊᒻᒪ 

www.gov.nu.ca/information/statistics-home. ᑖᒃᑯᐊ ᐱᕕᖃᕈᑕᐅᕗᑦ ᓄᓇᕗᒥᐅᓄᑦ ᐊᒻᒪ ᓄᓇᕐᔪᐊᕐᒥ ᓄᓇᓕᖕᓄᑦ 

ᓄᑖᙳᕆᐊᖅᓯᒪᔪᓂᒃ ᑕᑯᒋᐊᕐᕕᐅᔪᓐᓇᖅᖢᑎᒃ ᓄᓇᕗᒥᐅᓂᒃ ᒫᓐᓇᓕᓴᐃᑦ ᑭᒡᓕᓯᓂᐊᖅᑕᐅᓯᒪᔪᑦ ᒪᓕᒡᓗᒋᑦ ᐃᓅᖃᑎᒌᑦ 

ᖃᓄᐃᑦᑑᓂᖏᑦ ᐱᓕᕆᐊᒃᓴᖏᓪᓗ ᓄᓇᕘᒥ. ᑭᒡᓯᓂᐊᖅᑕᐅᓯᒪᔪᑦ ᐊᑐᐃᓐᓇᕈᖅᑎᑕᐅᒐᔪᒃᐳᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ, 

ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ ᑐᖅᑲᖅᑕᕐᕕᒋᔭᐅᓪᓗᓂ ᑖᒃᑯᓄᖓ ᑭᒡᓕᓯᓂᐊᖅᑎᒃᑯᓐᓄᑦ. ᑖᒃᑯᐊ ᐅᓄᖅᓯᒋᐊᖅᓯᒪᔪᑦ 

ᐃᓚᒋᐊᖅᓯᒪᔪᑦ ᖃᐅᔨᒋᐊᕈᑕᐅᕙᒃᖢᑎᒃ ᐱᔭᒃᓴᐅᓪᓗᑎᒃ ᑎᑎᕋᕐᕕᖕᒥ ᑎᑎᖅᑲᖁᑎᒋᔭᐅᔪᓂᒃ ᓄᓇᕗᑦ ᒐᕙᒪᒃᑯᓐᓂ.   

   

ᐊᐅᓚᑦᑎᔾᔪᑎᑦ, ᐸᕐᓇᐅᑎᑦ ᐊᒻᒪ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᑦ 
 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓄᓇᕗᑦ ᒐᕙᒪᒃᑯᓐᓄᑦ ᑐᖅᑲᖅᑕᕐᕕᐅᕗᖅ ᑭᒡᓕᓯᓂᐊᖅᑎᒃᑯᑦ ᑐᖅᑲᖅᑕᕐᕕᐅᓪᓗᓂ.  

ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓲᖑᕗᑦ, ᑎᑎᕋᓲᖑᕗᑦ, ᖃᐅᔨᓴᓲᖑᕗᑦ ᐊᒻᒪ ᑐᓂᐅᖅᑲᐃᓲᖑᕗᑦ ᑭᒡᓕᓯᓂᐊᖅᑕᐅᓯᒪᔪᓂᒃ 

ᓄᓇᕗᒻᒥ ᓄᓇᕗᒥᐅᓄᑦ ᐊᒻᒪ ᑲᓇᑕᒥᐅᓄᑦ. ᑎᑎᕋᖅᓯᒪᔪᑦ ᐊᑐᐃᓐᓇᕈᖅᑎᑕᐅᔪᑦ ᐊᑐᖅᑕᐅᓲᖑᕗᑦ ᒐᕙᒪᒃᑯᓐᓂ 

ᐃᓱᒪᓕᐅᕆᓕᕌᖓᑕ, ᐸᕐᓇᐃᓕᕌᖓᑕ, ᐱᓕᕆᑎᑦᑎᓕᕌᖓᑕ, ᐊᑐᓕᖅᑎᑦᑎᓂᐊᓕᕌᖓᑕ, ᐊᑐᐊᒐᓕᐅᕐᓂᐊᓕᕌᖓᑕ, 

ᖃᐅᔨᓴᕐᓂᐊᓕᕌᖓᑕᓗ ᐊᒻᒪᓗ ᐊᑐᖅᑏᑦ ᐃᓄᐃᑦ ᐊᔾᔨᒌᙱᑦᑐᓂᒃ ᐱᔭᕆᐊᖃᕌᖓᑕ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 

ᐱᓕᕆᖃᑕᐅᖃᑦᑕᖅᐳᑦ ᐱᔪᓐᓇᕐᓂᕆᔭᐅᔪᓂᒃ ᐱᐅᓯᒋᐊᖅᑎᑦᑎᓂᕐᒥᒃ ᐊᑐᐃᓐᓇᕈᖅᑎᖦᖢᒋᑦ ᐱᐅᓯᒋᐊᖅᓯᒪᓗᑎᒃ ᐱᔪᓐᓇᕐᓂᖅ 

ᐱᓕᕆᔾᔪᑎᒋᓗᒍ ᐅᖃᐅᔾᔨᒋᐊᖅᑎᑦᑎᓂᕐᒧᑦ ᐊᒻᒪ ᑲᒪᒋᖃᑦᑕᖅᑕᖏᓐᓂᒃ ᓄᓇᓕᖕᓂ ᐊᒻᒪ ᓯᓚᑖᓂ ᐊᐅᓚᑕᐅᔪᓂᒃ 

ᑭᒡᓕᓯᓂᐊᕐᓂᕐᒧᑦ ᐱᓕᕆᐊᓂᒃ ᐊᒻᒪ ᐱᓕᕆᐊᓂᒃ ᖃᐅᔨᓴᕐᓂᕐᒥᒃ.  

 

ᑭᒡᓕᓯᓂᐊᖅᑎᓄᑦ ᐱᖁᔭᖅ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓄᑦ ᐱᖁᔭᖅ ᑎᑎᕋᖅᑕᐅᒋᐊᕐᖓᓚᐅᖅᐳᖅ ᑐᓐᓂᖅᑯᑕᐅᓚᐅᖅᖢᓂᓗ ᒪᓕᒐᓕᐅᕐᕕᖕᒥᐅᓄᑦ 

ᐱᖓᔪᖓᓐᓂᒡᓗ ᐅᖃᓕᒫᖅᑕᐅᓚᐅᖅᖢᓂ ᑭᖑᓂᐊᒍᓪᓗ ᐊᑐᓕᖅᑎᑕᐅᓚᐅᖅᖢᓂ ᑎᓯᐱᕆ 05, 2006-ᒥ.   

ᐱᖁᔭᖅᑕᖃᓕᖅᑎᓪᓗᒍ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐊᔪᕈᓐᓃᓚᐅᖅᐳᑦ ᓇᓗᓇᐃᖅᓯᒪᔪᓂᒃ ᑎᑎᖅᑲᓂᒃ ᐋᖅᑭᒃᓱᖅᓯᒪᔪᓂᒃ 

ᐱᔪᓐᓇᖅᓯᓪᓗᑎᒃ ᐊᒃᑐᐊᓂᓕᖕᓂᒃ ᓄᓇᕗᒥᐅᓄᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᐱᔭᐅᔪᓂᒃ ᖃᐅᔨᓴᕈᑕᐅᔪᓐᓇᖅᖢᑎᒃ ᓇᖕᒥᓂᖅ 

ᐱᓕᕆᓗᒋᑦ ᒪᓕᒐᖅᑎᒍᑦ ᒪᓕᒃᑐᓂᒃ ᓈᒻᒪᒃᑐᓂᒡᓗ ᐱᔪᓐᓇᕐᓂᖃᖅᑐᓂᒃ.   

ᐊᐃᕐᕆᓕ 2017−ᒥ, ᐱᔾᔪᑕᐅᔪᖅ ᐃᓄᒋᐊᒃᓯᑐᐃᓐᓇᕆᐊᖃᕐᓂᖓ ᒐᕙᒪᒃᑯᓐᓂ ᑎᒥᐅᔪᓂᒃ/ᑲᑐᔾᔨᖃᑎᒌᒡᕕᖕᓂ 

ᑐᓂᓯᓂᐊᕋᓱᒋᔭᐅᔪᑦ ᑎᑎᕋᕐᕕᖕᒧᑦ ᑎᑎᕋᖅᓯᒪᔪᓂᒃ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓄᑦ ᑭᒡᓕᓯᓂᐊᖅᑎᒃᑯᑦ ᐱᖁᔭᒃᑯᑦ 

ᐃᓚᓕᐅᑎᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᕼᐋᒻᒪᓚᒃᑯᑦ ᑎᑎᖅᑲᖁᑎᖏᑦ. ᑖᓐᓇ ᐱᔾᔪᑎᖃᓚᐅᖅᐳᖅ 

ᐊᓯᔾᔨᕐᓂᐊᕋᓱᒋᔭᐅᔪᓄᑦ ᑐᑭᓕᐅᖅᓯᒪᔪᓂᒃ ᒐᕙᒪᒃᑯᓐᓂ ᑎᑎᖅᑲᖁᑎᒋᔭᐅᔪᓂᒃ ᐅᑯᓇᙶᓪᓗᐊᖅᑐᖅ ᓴᖅᑭᑉᐸᓪᓕᐊᔪᓂᒃ 

ᐋᖅᑭᒋᐊᖅᑕᐅᖃᑦᑕᖅᑐᓂᒃ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᔪᑦ ᐱᖁᔭᕐᒥ. 

ᐅᖃᐅᓯᐅᑲᑖᓪᓚᓚᐅᕐᓗᑎᒃ ᐱᓕᕆᔨᒻᒪᕆᖕᓄᑦ ᒪᓕᒐᓕᕆᔨᒃᑯᓐᓂ ᐊᒻᒪ ᒐᕙᒪᓕᕆᔨᒃᑯᓐᓂ, ᐋᖅᑭᒃᑕᐅᓚᐅᖅᑐᖅ 

ᐃᒪᐃᒃᑲᓗᐊᖅᑎᓪᓗᒍ ᑖᒃᑯᐊ ᐊᓯᔾᔨᕐᓂᐊᕋᓱᒋᔭᐅᔪᑦ ᑐᑭᓯᒋᐊᕈᓐᓇᕐᓂᕐᒧᑦ ᐊᒻᒪ ᓴᐳᔾᔭᐅᓯᒪᓂᖏᓐᓄᑦ ᑲᙳᓇᖅᑐᓕᕆᓂᕐᒧᑦ 

ᐱᖁᔭᖅ, ᑭᒡᓕᓯᓂᐊᖅᑎᒃᑯᓐᓄᑦ ᐱᖁᔭᖅ ᐋᖅᑭᑦᑎᐊᖅᓯᒪᐃᓐᓇᖅᐳᖅ ᑕᐃᒪᐃᓐᓂᖓᓄᓪᓗ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᙱᑦᑐᖅ.  

 

ᐱᔪᓐᓇᕐᓂᖅᑖᖅᐸᓪᓕᐊᓂᖅ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᔪᓐᓇᕐᓂᖃᖅᐳᑦ ᐱᕙᓪᓕᐊᓂᕆᔭᖓ ᑐᙵᕕᒋᓗᒍ ᐊᓂᒍᖅᑕᐅᕙᓪᓕᐊᔪᑦ ᐱᔭᕆᑐᔪᐊᓗᖕᒧᑦ 

ᑐᕌᒐᖓᓐᓄᑦ ᐊᑐᐃᓐᓇᐅᑎᓪᓗᒋᑦ ᑎᑎᖅᑲᖁᑎᒋᔭᐅᔪᑦ ᐊᑐᖅᑎᓂᒃ ᒫᓐᓇ ᐊᒻᒪ ᐊᑑᑎᖃᑦᑎᐊᖅᑐᓂᒃ ᑭᒡᓕᓯᓂᐊᖅᑕᐅᓯᒪᔪᓂᒃ. 

ᑕᐃᒪᓕ, ᑭᒡᓕᓯᓂᐊᖅᑎᒃᑯᑦ ᐱᓇᔪᓚᐅᖅᐳᑦ ᐱᔪᓐᓇᕐᓂᖅᑖᖅᐸᓪᓕᐊᓂᕐᒥᒃ ᐊᔾᔨᒋᙱᑦᑐᓂᒃ ᐱᓕᕆᔾᔪᓯᒃᑯᑦ. ᐃᓚᖃᖅᑐᑦ 

ᐃᖅᑲᓇᐃᔭᖅᑎᓂᒃ ᐱᓕᒻᒪᒃᓴᖅᑎᑦᑎᓂᕐᒥᒃ, ᑲᑎᒪᕐᔪᐊᖅᑐᓂᒃ ᐊᒻᒪ ᑲᑎᒪᔪᓂᒃ ᐃᓚᐅᖃᑦᑕᕐᓂᖅ, ᐱᕚᓪᓕᖅᑎᓪᓗᒋᓪᓗ 

ᐱᔪᓐᓇᕐᓂᕆᔭᐅᔪᑦ ᐱᔾᔪᑎᓕᖕᓄᑦ ᑐᑭᓯᒋᐊᒐᒃᓴᓂᒃ ᑭᒡᓕᓯᓂᐊᖅᑕᐅᓯᒪᔪᓂᒃ ᐊᒻᒪ ᐱᓕᕆᔾᔪᓯᕐᓂᒃ. ᐊᕐᕌᒍᒥ, ᐃᖅᑲᓇᐃᔭᖅᑎᑦ 

ᐃᓚᐅᖃᑦᑕᓚᐅᖅᐳᑦ ᐅᑯᓇᓂ ᐃᓕᓐᓂᐊᖅᑕᐅᔪᓂᒃ:  

 ᐊᖓᔪᖅᑳᑦ I ᐊᒻᒪ II (ᑲᖏᖅᖠᓂᕐᒥ) 

 ᐱᓕᕆᐊᒃᓴᓂᒃ ᐊᐅᓚᑦᑎᔨᐅᓂᖅ (ᐃᖃᓗᒃᑑᑦᑎᐊᖅ) 

 ᑎᑎᖅᑲᓕᕆᓂᖅ (ᐃᖃᓗᖕᓂ) 
 

 

 

 

 

 

 

 

 

 ᓈᓴᖅᑕᐅᓯᒪᔪᑦ ᖃᐅᔨᓴᒃᑲᓐᓂᕐᓗᒋᑦ (ᐋᑐᕚ) 
 

 



 
 ᒪᒃᐱᖅᑐᒐᖅ3 11/14/2018 

 

ᑲᑎᒪᕐᔪᐊᖅᑐᓂᒃ ᑲᑎᒪᖃᑕᐅᔪᓂᒡᓗ ᐃᓚᐅᔪᑦ ᐱᔪᓐᓇᕐᓂᖅᑖᖅᑎᑦᑎᓲᖑᕗᑦ ᐃᖅᑲᓇᐃᔭᖅᑎᓂᒃ ᐱᔪᓐᓇᕐᓂᕆᔭᐅᔪᑦ 

ᓴᖅᑭᑉᐸᒃᖢᒋᑦ ᓄᑖᓄᑦ ᐊᒻᒪ ᓴᖅᑭᑉᐸᓪᓕᐊᑐᐃᓐᓇᖅᑐᓄᑦ ᓄᓇᖏᓐᓂᒃ ᐱᓕᕆᐊᖑᔪᓄᑦ ᐊᑐᐃᓐᓇᕈᕐᕕᒋᓪᓗᒋᓪᓗ ᑐᙵᕕᖏᑦ 

ᐃᓱᒪᓕᐅᕈᑎᒃᓴᐅᔪᓐᓇᖅᑐᑦ ᖃᐅᔨᔭᐅᖃᑦᑕᖅᓯᒪᔪᓂᒡᓗ ᐃᖅᑲᓇᐃᔭᖅᑎᐅᖃᑎᒥᓄᑦ ᑭᒡᓕᓯᓂᐊᖅᑎᒃᑯᓐᓂ ᐱᓕᕆᔨᐅᖃᑕᐅᔪᓄᑦ 

ᑭᒡᒐᖅᑐᐃᕕᒋᔭᖏᓐᓂᒃ.  ᐊᕐᕌᒎᑎᓪᓗᒍ, ᐃᖅᑲᓇᐃᔭᖅᑎᑦ ᐃᑲᔪᓚᐅᖅᐳᑦ ᐃᓚᐅᖃᑦᑕᖅᖢᑎᒃ ᐅᑯᓇᓂ ᑲᑎᒪᕐᔪᐊᕈᑕᐅᔪᓂᒃ 

ᐊᒻᒪ ᑲᑎᒪᓂᕆᔭᐅᔪᓂᒃ 
 

 ᐊᕐᕌᒍᓕᒫᖅᓯᐅᒻᒥᒃ ᖃᐅᔨᓴᕐᓗᑎᒃ ᑲᑎᒪᕐᔪᐊᖅᑐᑦ ᐊᐅᓚᑕᐅᔪᑦ ᑲᓇᑕᒥ ᖃᐅᔨᓴᖅᑐᓕᕆᔨᓂᒃ ᕚᓐᑰᕙᒥ (ᒪᐃ 2017) 

 ᑲᓇᑕᒥ−ᓄᓇᕘᒥ−ᐊᕕᒃᑐᖅᓯᒪᔪᓂ ᑲᑎᒪᔩᑦ ᑲᑎᒪᔪᑦ ᑲᑎᒪᑎᑕᐅᓪᓗᑎᒃ ᓄᓇᒥᙶᖅᓯᒪᔪᓕᕆᔨᒃᑯᑦ ᑲᓇᑕᒥ 

ᐅᔭᕋᖕᓂᐊᒐᒃᓴᑦ ᖃᓄᐃᓕᓯᒪᓂᖏᓐᓂᒃ (ᐅᑐᐱᕆ 2017) 

 ᑲᓇᑕᒥ−ᓄᓇᕘᒥ−ᐊᕕᒃᑐᖅᓯᒪᔪᓂ ᑲᑎᒪᔩᑦ ᑲᑎᒪᔪᑦ ᑲᑎᒪᑎᑕᐅᓪᓗᑎᒃ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ ᑭᒡᓕᓯᓂᐊᖅᑕᐅᓯᒪᔪᑦ (ᔮᓐᓄᐊᕆ 2018); ᑭᒡᓕᓯᓂᐊᖅᑕᐅᓯᒪᔪᓂᒃ 

ᐊᑐᐊᒐᓕᕆᔪᑦ (ᒪᐃ, 2017) ᐃᓅᖃᑎᒌᑦ (ᔫᓂ 2017) ᐊᒻᒪ ᐃᖅᑲᓇᐃᔭᖅᑎᑦ ᐊᒻᒪ ᐃᓅᖃᑎᒌᑦ ᑭᒡᓕᓯᓂᐊᖅᓯᒪᔪᑦ 

(ᓯᑎᐱᕆ 2017) 

 ᑲᑎᒪᖃᑎᒌᒃᑐᑦ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᔾᔪᑎᖏᓐᓂᒃ ᐋᑐᕚᒥ ᐊᒻᒪ ᐃᖃᓗᖕᓂ (ᔫᓂ 

2017 ᐊᒻᒪ ᒫᔾᔨ 2018)  

 

 

ᐃᖅᑲᓇᐃᔭᖅᑎᑦᑎᓂᖅ 

ᐊᑐᕐᓂᖃᖅᑐᑦ ᓄᓇᕘᒥ ᑭᒡᓕᓯᓂᐊᖅᑕᐅᓯᒪᔪᑦ ᓄᓇᕗᒥᐅᓄᑦ ᓄᖅᑲᓚᐅᖅᓯᒪᕗᖅ ᒫᔾᔨ 2017−ᒥ ᐱᓕᕆᖃᑕᐅᓂᐊᓕᕐᓗᑎᒃ 

ᐋᓪᐴᑕᒥ ᑎᑎᕋᕐᕕᐊᓂ ᑭᒡᓕᓯᓂᐊᖅᑎᒃᑯᓐᓂ ᐊᒻᒪ ᑐᑭᓯᒋᐊᒐᒃᓴᑦ ᑭᒡᓕᓯᓂᐊᖅᑎᒃᑯᓐᓄᑦ ᓯᕗᓕᖅᑎᒋᔭᐅᔪᒧᑦ. ᕕᕗᐊᕆ 

2018−ᒥ, ᖃᐅᔨᓴᖅᑎᒻᒪᕆᒃ ᕿᒪᕉᑎᓚᐅᑲᓚᐅᖅᐳᖅ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂ ᐱᓕᕆᕝᕕᖓᓐᓄᑦ ᓅᓚᐅᖅᖢᓂ 

ᐃᓄᓕᕆᔨᒃᑯᓐᓄᑦ. ᓄᕕᐱᕆ 2017-ᒥ, ᑭᒡᓕᓯᓂᐊᖅᑎᒃᑯᑦ ᐅᓄᖅᓯᒋᐊᖅᑎᑦᑎᓚᐅᖅᐳᑦ ᐃᖅᑲᓇᐃᔭᖅᑎᒥᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐃᓄᖕᒥ ᖃᐅᔨᓴᖅᑎᐅᓗᓂ ᐊᐅᓚᑦᑎᔨᒧᑦ. 
 

 

ᑎᑎᕋᖅᓯᒪᔪᑦ ᐊᒻᒪ ᓯᐊᒻᒪᒃᑎᕆᓂᖅ ᑐᑭᓯᒋᐊᒐᒃᓴᓂᒃ 

 

ᑭᒡᓕᓯᓂᐊᖅᑎᒃᑯᑦ ᓯᐊᒻᒪᒃᑎᕆᓲᖑᕗᑦ ᑭᒡᓕᓯᓂᐊᖅᑕᖏᑕ ᑐᑭᓯᒋᐊᒐᒃᓴᓂᒃ ᖃᔅᓯᑲᓪᓚᖕᓄᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ, 

ᐊᔾᔨᒌᙱᑦᑐᑦ ᓄᓇᕘᒥ ᐊᒻᒪ ᐊᕕᒃᑐᖅᓯᒪᔪᓂᒃ ᑲᑐᔾᔨᖃᑎᒌᒡᕖᑦ ᓄᓇᕘᒥ, ᐊᒻᒪᓗ ᐱᕙᓪᓕᐊᔪᓕᕆᔨᓂᒃ, ᐅᖃᐅᔾᔨᒋᐊᖅᑎᓂᒃ, 

ᐃᓕᓐᓂᐊᖅᑎᓂᒃ, ᖃᐅᔨᓴᖅᑎᓂᒃ ᐊᓯᖏᓐᓂᒡᓗ ᑎᑎᕋᖅᓯᒪᔪᓂᒃ ᐊᑐᖅᑎᓂᒃ ᖃᖓᙳᕌᖓᑦ. ᖃᔅᓯᑲᓪᓚᑦ 

ᑭᒡᓕᓯᓂᐊᖅᑕᐅᓯᒪᔪᑦ ᐊᑐᐃᓐᓇᕈᖅᑎᑕᐅᔪᑦ ᑭᒡᓕᓯᓂᐊᖅᑎᒃᑯᑦ ᑲᓇᑕᒥ. ᓄᓇᕗᒻᒥ ᑭᒡᓕᓯᓂᐊᖅᑏᑦ ᐊᐱᕆᓲᖑᒋᕗᑦ 

ᑎᑎᕋᕐᕕᖕᒥ ᑎᑎᖅᑲᖁᑎᒋᔭᐅᔪᓂᒃ ᐊᐅᓚᑕᐅᔪᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᓯᖏᓐᓄᓪᓗ ᑲᑐᔾᔨᖃᑎᒌᒡᕕᖕᓄᑦ 

ᐊᒃᑐᐊᓂᓕᖕᓄᑦ, ᓈᒻᒪᒃᓯᓕᕈᑕᐅᓲᓄᓪᓗ ᐱᔭᐅᔭᕆᐊᓕᖕᓄᑦ, ᓄᓇᓕᖕᓂ ᐊᑐᖅᑎᓄᑦ ᓴᖅᑭᑉᐸᒃᖢᓂᒋᓪᓗ ᐃᑭᐊᖅᑭᕕᒃᑯᑦ,   

 

 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖏᑦ  

ᒪᕐᕉᒃ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖏᑦ ᒪᒃᐱᒐᒃᓴᐅᕗᑦ ᓄᓇᕗᒥᐅᓄᑦ ᐊᒻᒪ ᐃᓄᑐᐃᓐᓇᕐᓄᑦ ᐅᕝᕙᐅᑯᐊ 

ᐃᑭᐊᖅᑭᕕᖏᑦ: www.stats.gov.nu.ca/en/home.aspx ᐊᒻᒪ www.gov.nu.ca/information/statistics-home. ᑖᒃᑯᐊ 

ᑭᒃᑯᑐᐃᓐᓇᓄᑦ ᒪᒃᐱᒐᒃᓴᐅᓪᓗᑎᒃ ᐃᑭᐊᖅᑭᕖᒃ ᐃᓗᐊᓃᑦᑐᖃᖅᐳᑦ ᖃᔅᓯᑲᓪᓚᖕᓂ ᑎᑎᕋᖅᓯᒪᕝᕕᖕᓂ, ᖃᐅᔨᓴᖅᑕᐅᓯᒪᔪᓂᒃ 

ᕿᓂᒐᒃᓴᓂᒃ ᐊᓯᖏᓐᓂᒡᓗ ᑐᑭᓯᒋᐊᒐᒃᓴᓂᒃ ᑐᕌᖓᔪᑦ ᖃᕋᓴᐅᔭᒃᑯᑦ ᐊᑐᖅᑎᓄᑦ ᖃᔅᓯᑲᓪᓛᓗᖕᓄᑦ. ᑐᑭᓯᓇᖅᓯᓯᒪᔪᑦ 

ᐃᓚᓕᐅᑎᓯᒪᕗᑦ ᐊᑐᖅᑏᑦ ᑐᑭᓯᔪᓐᓇᖁᓪᓗᒋᑦ ᖃᖓᑐᐃᓐᓇᑦᑎᐊᖅ ᐱᔭᐅᔭᕆᐊᖃᕌᖓᑕ. ᐃᑭᐊᖅᑭᕖᑦ ᖃᐅᔨᒋᐊᕐᕕᒃᓴᐅᕗᑦ 

ᐱᔨᑦᑎᕋᖅᑎᓄᑦ ᑭᒡᓕᓯᓂᐊᖅᑎᒃᑯᓐᓂ ᐃᓗᓕᖃᐅᑦᑎᐊᖅᖢᑎᒡᓗ ᑎᑎᕋᖅᓯᒪᔪᓂᒃ ᓲᕐᓗ ᓴᖅᑭᑕᐅᒐᔪᒃᑐᓂᒃ StatsUpdate 

ᐃᓅᖃᑎᒌᓂᒃ, ᐃᖅᑲᓇᐃᔭᖅᑎᓂᒃ ᐊᒻᒪ ᐃᖅᑲᓇᐃᔮᓕᖕᓂᒃ, ᐋᓐᓂᐊᖃᕐᓇᙱᑦᑐᓕᕆᓂᕐᒥᒃ, ᑮᓇᐅᔭᓕᐅᕐᓂᕐᒥᒃ, 

ᐱᕋᔭᒃᐸᒃᑐᓂᒃ, ᓈᓴᖅᑕᐅᓯᒪᔪᓂᒃ ᐊᒻᒪ ᓇᓃᒻᒪᖔᑕ ᓄᓇᕗᒥᐅᑕᓂᒃ. ᐊᒻᒪ ᓱᓕ, ᓈᓴᖅᑕᐅᓯᒪᔪᑦ ᑎᑎᕋᖅᓯᒪᔪᓃᑦᑐᑦ 

ᑖᒃᑯᓂᖓ ᐱᔾᔪᑎᓖᑦ ᓄᑖᙳᕆᐊᖅᑕᐅᒐᔪᒃᐳᑦ ᐃᑭᐊᖅᑭᕕᒃᑯᑦ. ᖃᑯᒍᙳᕌᖓᓪᓗ ᐅᓄᖅᓯᕙᓪᓕᐊᓂᖏᑦ ᑎᑎᖅᑲᓂᒃ 

ᐸᐸᑕᐅᔪᓂᒃ ᑲᒪᒋᔭᐅᕙᒃᖢᑎᒃ ᓄᑖᑦ ᐃᓗᓪᓕᖅᓱᖅᑕᐅᔪᑦ ᐊᑐᐃᓐᓇᕈᕌᖓᑕ.   

 

 

ᑎᑎᖅᑲᙳᖅᑎᑕᐅᔪᑦ 

ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓲᖑᕗᑦ ᑕᖅᑭᑕᒫᑦ ᑎᑎᕋᖅᓯᒪᔪᓂᒃ StatsUpdate ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑎᑦ 

ᖃᐅᔨᓴᖅᑕᐅᓯᒪᔪᓂᒃ, ᓂᐅᕕᐊᒃᓴᑦ ᐊᑭᖏᑦᑕ ᓇᓂᑦᑎᓯᓂᒃ, ᐃᖅᑲᓇᐃᔭᙱᑦᑐᖅᓯᐅᑎᓂᒃ, ᐃᖅᑲᓇᐃᔭᖅᑎᖁᑎᓄᑦ ᑮᓇᐅᔾᔭᒃᓵᑦ 

ᐃᖅᑲᓇᐃᔭᖅᑎᓄᓪᓗ ᑐᑭᓯᒋᐊᒐᒃᓴᑦ, ᐊᒻᒪ ᐃᒡᓗᕐᔪᐊᓄᑦ ᐱᔪᓐᓇᐅᑎᑦ. ᐊᓯᖏᑦ ᓂᐅᕕᕐᕕᖕᒥ ᓂᐅᕕᐊᒃᓴᐅᓲᑦ, 

ᐃᓗᐃᑦᑑᑕᐅᓈᖅᖢᒋᑦ ᓂᐅᕕᐊᒃᓴᐅᓲᑦ, ᐃᒻᒥᒃᑰᖅᑐᑦ ᐊᒻᒪ ᐃᓄᖕᓅᖅᑐᑦ ᑮᓇᐅᔭᓕᐅᕋᓱᐊᖅᑐᑦ, ᐃᓅᕙᓪᓕᐊᔪᑦ/ᑐᖁᕙᓪᓕᐊᔪᑦ 

ᖃᔅᓯᐅᓂᖏᑦ, ᐱᕋᔭᒃᐸᒃᑐᑦ ᖃᔅᓯᐅᓂᖏᑦ ᑲᓇᑕᒥᐅᑦ ᐊᒻᒪ ᓄᓇᕗᒻᒥᐅᑦ, ᐊᓯᖏᓪᓗ ᐊᒃᑐᐊᔪᑦ ᑎᑎᕋᖅᑕᐅᓯᒪᔪᓄᑦ.  

ᑐᑭᓯᓇᕐᓂᖅᓴᑦ ᐅᓂᒃᑳᑦ ᓂᐅᕕᐊᒃᓴᑦ ᐊᑭᖏᓐᓂᒃ ᓇᓂᑦᑎᓰᑦ ᐃᖃᓗᖕᒥᐅᓄᑦ ᐃᓚᒋᔭᐅᓪᓗᓂ ᓂᐅᕕᕐᕕᖕᓂ ᓂᐅᕕᐊᒃᓴᑦ 

ᑎᑎᕋᖅᑕᐅᓯᒪᔪᑦ ᓄᓇᕗᒻᒥ ᓴᖅᑭᑕᐅᓲᖑᖕᒥᔪᑦ ᓯᐊᒻᒪᒃᑎᖅᑕᐅᕙᒃᖢᑎᒡᓗ ᑕᖅᑭᑕᒫᑦ. ᐊᕐᕌᒍᒥ ᑎᓴᒪᐃᖅᓱᖅᓯᒪᔪᑦ 

ᑐᑭᓯᒋᐊᒐᒃᓴᑦ ᑲᓇᑕᒥᐅᑦ ᐃᓄᒋᐊᖕᓂᖏᑦ, ᑲᓇᑕᒥ/ᓄᓇᕘᒥᓗ ᐊᕕᒃᑐᖅᓯᒪᔪᑦ, ᑲᑎᖅᓱᖅᓯᒪᔪᑦ ᒐᕙᒪᒃᑯᑦ  

ᑭᓇᐅᔭᓕᕆᔾᔪᑎᖏᑦ ᐃᓚᓕᐅᑎᓯᒪᓪᓗᑎᒃ ᐊᑭᓕᓕᒫᑦ ᐱᒋᔭᑦ ᐊᒻᒪ ᐊᑭᓕᕆᐊᓖᑦ, ᑮᓇᐅᔭᓕᐊᖏᓐᓂᒃ ᐃᑲᔫᑎᖃᓲᑦ, 

ᐃᑲᕐᕋᓕᐊᑦ ᐊᒻᒪ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓂᖅ, ᐃᓅᖃᑎᒥᓂᒃ ᑐᖂᑦᑎᔪᑦ, ᐃᓐᓇᐅᓕᖅᑐᓄᑦ ᐃᖅᑲᓇᐃᔭᕈᓐᓃᖅᑐᓄᑦ 

ᐅᑎᖅᑐᒃᓴᑦ, ᐊᓯᖏᓪᓗ ᐱᔾᔪᑕᐅᓲᑦ ᑎᑎᕋᖃᓯᐅᔾᔭᐅᓯᒪᕗᑦ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᓐᓂ.  ᑐᑭᓯᓇᕐᓂᖅᓴᐅᓪᓗᓂ 

ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐃᓄᒋᐊᓐᓂᖏᑦ ᖃᔅᓯᐅᓇᓱᒋᔭᐅᓂᖏᑦ ᓴᖅᑭᑕᐅᓯᒪᖕᒥᔪᑦ ᐊᒻᒪ ᓯᐊᒻᒪᒃᑎᖅᑕᐅᓯᒪᓪᓗᑎᒃ. 

ᓇᓂᔭᐅᖃᑦᑕᖅᓯᒪᖕᒥᔪᑦ 2016−ᒥ ᓈᓴᖅᑕᐅᓯᒪᔪᑦ ᑲᓇᑕᒥ ᐊᑐᐃᓐᓇᕈᖅᑎᑕᐅᓚᐅᕐᒥᔪᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 

ᐃᑭᐊᖅᑭᕕᖓᓐᓂ ᐊᕐᕌᒎᑎᓪᓗᒍ ᐅᑯᐊ ᓇᓗᓇᐃᖅᓯᒪᓪᓗᑎᒃ − ᐃᓄᒋᐊᓐᓂᖏᑦ ᓈᓴᖅᑕᐅᓯᒪᔪᑦ, ᐅᖃᐅᓯᖅᑕᖏᑦ, 

ᓄᓇᖃᖅᑳᖅᓯᒪᔪᑦ (ᐃᓄᐃᑦ), ᐃᓕᓐᓂᐊᖅᑎᑦ ᐊᒻᒪ ᐃᖅᑲᓇᐃᔭᖅᑎᑦ ᐊᒻᒪ ᑮᓇᐅᔭᓕᐊᕆᔭᑦ, ᐃᒡᓗᓕᕆᓂᖅ ᐊᒻᒪ ᐃᓚᒌᑦ 

ᖃᓄᐃᑦᑑᓂᖏᑦ. 
 

ᑎᑎᕋᖅᓯᒪᔪᑦ ᑐᒃᓯᕋᐅᑕᐅᖃᑦᑕᖅᓯᒪᔪᑦ 

ᑭᒡᓕᓯᓂᐊᖅᑎᒃᑯᑦ ᐱᑎᑕᐅᓲᖑᕗᑦ ᖃᔅᓯᑲᓪᓚᖕᓂ ᑐᒃᓯᕋᐅᑎᓂᒃ ᑭᒡᓕᓯᓂᐊᖅᑕᐅᓯᒪᔪᑦ ᑐᑭᓯᒋᐊᕈᑎᓂᒃ, ᑎᑎᕋᖅᓯᒪᔪᑦ 

ᓇᓗᓇᐃᖅᑕᐅᓂᖏᑦ ᐊᒻᒪ ᐅᖃᐅᔾᔪᖅᓱᖅᑕᐅᕙᒃᖢᑎᒃ ᐊᐱᖅᑯᑎᓂᒃ ᐱᕙᓪᓕᐊᑎᑕᐅᔪᓂᒃ ᐊᓯᖏᓐᓂᒡᓗ 

ᑭᒡᓕᓯᓂᐊᖅᑕᐅᔪᒃᓴᓂᒃ ᐱᔾᔪᑎᓕᖕᓂ ᓄᓇᕗᒻᒥ ᐊᒻᒪ ᓄᓇᕗᒥᐅᓂᒃ. ᑐᒃᓯᕋᐅᑎᑦ ᒪᑯᓇᙶᓲᖑᕗᑦ ᐊᔾᔨᒌᙱᑦᑐᓂᒃ 

ᐱᓕᕆᕝᕕᖕᓂ ᑐᒃᓯᕋᕋᔪᖕᓂᖅᐹᖑᓪᓗᑎᒃ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂᒃ. ᖃᔅᓯᑲᓪᓚᑦ ᑐᒃᓯᕋᐅᑎᑦ 

ᐱᔭᐅᓲᖑᖕᒥᔪᑦ ᓄᓇᕘᒥ ᐊᒻᒪ ᐊᕕᒃᑐᖅᓯᒪᔪᓂ ᑲᑐᔾᔨᖃᑎᒌᒡᕕᖕᓂ, ᖃᐅᔨᒃᑲᐃᔨᓂᒃ, ᐊᔾᔨᒌᙱᑦᑐᓂᒃ ᓯᓚᑦᑐᖅᓴᕐᕕᒡᔪᐊᕐᓂᒃ, 

ᐊᑐᐊᒐᕐᓂᒃ ᖃᐅᔨᓴᖅᑎᓂᒃ ᐊᓯᖏᓐᓂᒡᓗ ᑲᑐᔾᔨᖃᑎᒌᒡᕕᖕᓂ ᓄᓇᕘᒥ ᐊᓯᖏᓐᓂᒡᓗ ᑭᒡᒐᖅᑐᐃᕝᕕᐅᓲᓂᒃ. 

ᑐᒃᓯᕋᐅᑕᐅᒐᔪᖕᓂᖅᐹᖑᖃᑕᐅᔪᑦ ᑭᒡᓕᓯᓂᐊᖅᑎᒃᑯᑦ ᖃᐅᔨᖃᑦᑕᖅᓯᒪᔭᖏᑦ ᑕᒪᑐᒪᓂ ᐊᕐᕌᒍᒥ ᐅᑯᐊᖑᕗᑦ:  

 

ᓈᓴᖅᑕᐅᓯᒪᔪᑦ ᓲᕐᓗ ᐃᓄᐃᑦ ᖃᔅᓯᐅᓇᓱᒋᔭᐅᓂᖏᑦ ᖃᔅᓯᙳᓛᕋᓱᒋᔭᐅᓂᖏᓪᓗ ᖃᐅᔨᔭᐅᔪᒪᒐᔪᖕᓂᖅᐹᖑᓚᐅᖅᐳᑦ. 

ᑐᒃᓯᕋᖃᑦᑕᓚᐅᖅᑐᑦ ᓄᓇᕗᒻᒥ ᐃᓄᒋᐊᖕᓂᖏᑦ ᖃᐅᔨᔭᐅᔪᒪᓪᓗᑎᒃ ᐅᑭᐅᖏᑦᑎᒍᑦ, ᐊᕐᓇᐅᓂᖏᑦ/ᐊᖑᑕᐅᓂᖏᑦ, 

ᓇᓂᒥᐅᑕᐅᓂᖏᑦ ᐊᒻᒪ ᓄᓇᖏᑦ. ᖃᔅᓯᑲᓪᓚᑦ ᑐᒃᓯᕋᐅᑎᑦ ᐱᔭᐅᓚᐅᕐᒥᔪᑦ ᐋᖅᑭᒃᑕᐅᓯᒪᓗᑎᒃ ᖃᔅᓯᐅᓇᓱᒋᔭᐅᓂᖏᑦ 

ᓄᓇᓕᖕᓂ ᐃᓅᖃᑎᒌᑦ ᓇᓚᐅᑦᑖᖅᑕᐅᓯᒪᔪᑦ. ᐃᓄᐃᑦ ᑐᖁᕙᓪᓕᐊᔪᑦ ᐃᓅᕙᓪᓕᐊᔪᓪᓗ ᖃᔅᓯᐅᓂᖏᑦ, ᐃᒻᒥᓃᖅᓯᒪᔪᑦ ᐊᒻᒪ 

ᓄᓇᕘᑉ ᓯᓚᑖᓂᙶᖅᑐᑦ ᑕᒪᐅᙵᖅᐸᓪᓕᐊᔪᑦ ᑐᓴᖅᑕᐅᔪᒪᖃᑦᑕᖅᓯᒪᖕᒥᔪᑦ.  

 

ᓲᕐᓗ ᐊᕐᕌᒍᑕᒫᑦ, ᑐᒃᓯᕋᖅᑐᖃᐃᓐᓇᓲᖑᖕᒪᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᓂᒃ ᑐᑭᓯᒋᐊᕈᒪᓪᓗᑎᒃ. ᑖᒃᑯᐊ ᑐᒃᓯᕋᐅᑎᑦ 

ᖃᐅᔨᔭᐅᔪᒪᓗᐊᙳᐊᖃᑦᑕᓚᐅᖅᑐᑦ ᖃᓄᐃᑦᑑᓂᖏᑦ ᐃᖅᑲᓇᐃᔭᖅᑎᑦ ᐊᒥᓲᓂᖏᑦ, ᐃᓄᐃᑦ ᐃᖅᑲᓇᐃᔮᓖᑦ 

ᐃᖅᑲᓇᐃᔮᖃᙱᑦᑐᓪᓗ, ᐃᖅᑲᓇᐃᔮᓖᑦ, ᐃᖅᑲᓇᐃᔮᖃᙱᑦᑐᑦ ᐊᒻᒪ ᐃᓚᐅᖃᑦᑕᖅᑐᑦ ᖃᔅᓯᐅᓂᖏᑦ, ᑭᓱᓂᒃ 

ᐃᖅᑲᓇᐃᔮᖃᕐᒪᖔᑕ ᓴᓇᕝᕕᖏᓪᓗ ᖃᓄᐃᑦᑑᖕᒪᖔᑕ ᐊᒻᒪ ᐃᖅᑲᓇᐃᔭᖅᑎᑦ ᑭᒡᓕᖃᖅᑎᑕᐅᔪᑦ ᐃᓄᖕᓄᑦ ᐊᒻᒪ ᖃᓪᓗᓈᓄᑦ 

ᐅᑭᐅᖏᓪᓗ ᐱᖃᓯᐅᔾᔭᐅᓪᓗᑎᒃ. ᑎᑎᕋᖅᓯᒪᔪᑦ ᖃᐅᔨᔭᐅᓇᓱᖃᑦᑕᓚᐅᕐᒥᔪᑦ ᑕᖅᑭᑕᒫᑦ ᐊᒻᒪ ᐊᕐᕌᒍᑕᒫᑦ ᐃᖅᑲᓇᐃᔭᖅᑎᑦ 

ᖃᓄᐃᓕᖓᓕᖅᐸᓪᓕᐊᖕᒪᖔᑕ.  

ᑐᒃᓯᕋᐅᑎᑦ ᐱᕋᔭᒃᐸᒃᑐᓂᒃ ᐊᒻᒪ ᒪᓕᒐᓕᕆᔨᒃᑯᓐᓂ ᑭᒡᓕᓯᓂᐊᖅᑕᐅᓯᒪᔪᑦ ᓇᓗᓇᐃᖅᓯᒪᑦᑎᐊᖅᑐᑦ ᓈᓴᖅᑕᐅᓯᒪᓂᖏᑦ 

ᐱᕋᔭᖃᑦᑕᖅᓯᒪᔪᑦ ᐊᒻᒪ ᐱᕋᔭᒃᐸᒃᑐᑦ ᐅᓄᕐᓂᖏᑦ, ᐃᓅᖃᑎᒌᓂᒃ ᐊᒻᒪ ᓄᓇᓕᖕᓂ, ᐱᔭᐅᖃᑦᑕᓚᐅᕐᒥᔪᑦ.  ᐃᓕᓐᓂᐊᕐᓂᕐᒧᑦ 

ᑐᕌᖓᔪᑦ ᑎᑎᕋᖅᓯᒪᔪᑦ ᑐᒃᓯᕋᐅᑕᐅᒐᔪᓚᐅᕐᒥᔪᑦ, ᐊᑎᓕᐅᖅᑕᐅᖃᑕᐅᓯᒪᔪᑦ ᖃᐅᔨᔭᐅᔪᒪᓗᐊᙳᐊᖅᐸᒃᖢᑎᒃ, 

ᐃᓕᓐᓂᐊᕆᐊᖅᐸᖕᓂᖏᑦ ᐊᒻᒪ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖃᑕᐅᔪᑦ ᐃᓕᓐᓂᐊᖅᑕᒥᓂᒃ ᐊᓂᒍᐃᓯᒪᔪᑦ. ᑐᑭᓯᒋᐊᕈᑎᓂᒃ 

ᑐᒃᓯᕋᐅᑎᑦ ᑎᑎᕋᖅᓯᒪᔪᓂᒃ ᑎᒥᒥᒍᑦ ᐊᔪᕈᑎᓕᖕᓂᒃ ᐊᒻᒪ ᓂᖃᐃᓱᖅᐸᒃᑐᓂᒃ ᐱᔭᐅᖃᑦᑕᓚᐅᕐᒥᔪᑦ ᑭᐅᔭᐅᕙᒃᖢᑎᒡᓗ. 
 

 

ᖃᐅᔨᓴᖅᑎᓪᓗᒋᑦ ᐱᓕᕆᐊᖑᓲᑦ 
 

ᓄᓇᕗᒻᒥ ᑭᒡᓕᓯᓂᐊᖅᑏᑦ ᐱᓯᒪᓚᐅᖅᐳᑦ ᖃᔅᓯᑲᓪᓚᖕᓂ ᖃᐅᔨᓴᖅᑕᐅᕐᔪᐊᖃᑦᑕᖅᓯᒪᔪᓂᒃ ᖃᐅᔨᓴᕈᑎᓄᓪᓗ ᐱᓕᕆᐊᓂᒃ 

ᐊᕐᕌᒎᓵᖅᑐᒥ. ᑖᒃᑯᐊ ᐃᓚᖃᖅᑐᑦ ᑲᓇᑕᒥ ᓈᓴᖅᑕᐅᓯᒪᔪᓂᒃ, ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓂᖏᑦ, ᓄᓇᓕᖕᓂ 

ᐃᓄᒋᐊᓐᓂᖏᑦ ᒥᒃᓴᐅᑦᑎᓯᒪᔪᑦ ᖃᔅᓯᐅᓛᕋᓱᒋᔭᐅᓂᖏᓪᓗ, ᐱᓕᕆᐊᒧᑦ ᖃᐅᔨᓴᕈᑎᑦ, ᑎᑎᕋᖅᓯᒪᓂᓕᒃ 23−ᒧᑦ ᐃᑲᔫᑎᑦ, 

ᑎᑎᕋᖅᓯᒪᓂᓕᒃ 12-ᒧᑦ ᐃᑲᔫᑎᑦ, ᓄᓇᕗᒻᒥ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᑦ ᖃᐅᔨᓴᖅᑕᐅᓂᖏᑦ, ᓇᖕᒥᓂᖃᕐᕕᖕᓂ 

ᐃᑲᔪᖅᓱᐃᔾᔪᑎᑦ ᐱᓕᕆᐊᑦ,  

 

 

 

 

 

 

 

 

 

ᑕᖅᑭᑕᒫᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᖃᑦᑕᕐᓂᖏᑦ ᖃᐅᔨᓴᕈᑎᑦ, ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ, ᓄᓇᓕᖕᓂ 

ᐃᓅᖃᑎᒌᑦ ᑎᑎᕋᖅᑕᐅᓪᓗᑎᒃ ᐱᓕᕆᐊᑦ ᐊᓯᖏᓪᓗ ᐱᓕᕆᐊᖑᐃᓐᓇᖅᑐᑦ ᖃᐅᔨᓴᖅᑕᐅᕙᓪᓕᐊᔪᑦ.  

 

 

ᑲᓇᑕᒥ ᓈᓴᖅᑕᐅᓯᒪᔪᑦ  

ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓚᐅᕐᒥᔪᑦ ᐃᑭᐊᖅᑭᕕᒃᑯᑦ ᑎᑎᕋᖅᓯᒪᔪᓂᒃ ᓈᓴᖅᑕᐅᓯᒪᔪᑦ ᑎᑎᕋᖅᓯᒪᔪᓂᒃ 

ᓴᖅᑭᑕᐅᕌᓪᓚᓚᐅᖅᑎᓪᓗᒋᑦ ᑲᓇᑕᒥ ᑭᒡᓕᓯᓂᐊᖅᑎᒃᑯᓐᓂ. ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᓚᐅᖅᐳᑦ ᑲᓇᑕᐅᑉ ᓯᓚᑖᓂᙶᖅᑐᑦ 

ᐃᓯᖅᐸᓪᓕᐊᔪᓂᒃ ᐃᓄᖕᓂ ᐊᒻᒪ ᖃᓪᓗᓇᓂ ᐅᑭᐅᖏᓪᓗ ᐊᕐᓇᐅᓂᖏᓪᓗ ᐊᖑᑕᐅᓂᖏᓪᓗ. ᐊᓯᖏᑦ ᐃᖅᑲᓇᐃᔮᖏᑦ 

ᓇᓃᒻᒪᖔᑕ, ᑲᑎᑎᑕᐅᓯᒪᔪᑦ ᖃᔅᓯᐅᖕᒪᖔᑕ ᓄᓇᓕᖕᓂ ᐊᒻᒪ ᓄᓇᓂᒃ, ᐃᖅᑲᓇᐃᔭᖅᑎᑦ ᐊᒻᒪ ᐃᓕᓐᓂᐊᖅᑎᑦ. 
 

 

ᑕᐅᑐᒃᖢᒋᑦ ᓴᖅᑭᑕᐅᓵᕐᓂᑯᑦ ᓄᓇᕗᒥᐅᑦ ᐃᓄᖏᑦ ᑎᑎᕋᖅᓯᒪᔪᑦ ᑭᒡᓕᓯᓂᐊᖅᑕᐅᓯᒪᔪᑦ ᑲᓇᑕᒥ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᓐᓄᑦ, ᖃᐅᔨᓴᖅᑕᐅᓯᒪᔪᑦ ᖃᔅᓯᐅᓂᐊᕋᓱᒋᔭᐅᓂᖏᑦ ᑎᑎᕋᖅᓯᒪᔪᑦ ᐱᓕᕆᐊᖑᓚᐅᖅᖢᑎᒡᓗ 

ᐊᔾᔨᒌᙱᓐᓂᖃᓚᐅᖅᖢᑎᒡᓗ ᐱᔾᔪᑕᐅᓪᓗᓂ ᕿᑭᖅᑖᓗᖕᒥ ᓈᓴᑦᑎᐊᖅᓯᒪᙱᑦᑐᑦ ᐅᔾᔨᕆᔭᐅᓚᐅᖅᑐᑦ. ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᑕᐅᒃᑲᓐᓂᖁᔨᓪᓗᑎᒃ ᓇᓗᓇᕈᓐᓃᓚᐅᖅᖢᓂᓗ ᐃᒡᓗᓕᖕᒥᐅᑕᑦ 

ᓈᓴᖅᑕᐅᑦᑎᐊᖅᓯᒪᙱᓐᓂᖏᓐᓂᒃ. ᑭᒡᓕᓯᓂᐊᖅᑎᒃᑯᑦ ᑲᓇᑕᒥ ᑭᖑᓂᐊᒍᑦ ᑎᑎᕋᓚᐅᖅᐳᑦ ᑭᒡᓕᓯᓂᐊᖅᑎᒃᑯᓐᓄᑦ 

ᖁᔭᓕᓪᓗᑎᒃ ᓇᓗᓇᐃᖅᓯᓚᐅᕐᓂᖏᓐᓂᒃ ᑖᒃᑯᓂᖓ ᐊᔾᔨᒌᙱᓐᓂᕆᔭᐅᔪᓂᒃ ᑲᒪᒋᔭᐅᓂᐊᓕᓚᐅᖅᖢᑎᒡᓗ. 
 

 

ᑭᒡᓕᓯᓂᐊᖅᑎᒃᑯᑦ ᐃᑲᔪᖅᓱᐃᓚᐅᖅᐳᑦ ᓈᓴᖅᑕᐅᔪᑦ ᖃᐅᔨᓴᖅᑕᐅᔪᓂᒃ ᑲᓇᑕᒥ ᓈᓴᐃᔨᓂᒃ ᓄᕕᐱᕆ 2017 ᐊᒻᒪ ᕕᕗᐊᕆ 

2018 ᐊᑯᓐᓂᖓᓐᓂ ᑐᓴᖅᑎᑦᑎᓪᓗᑎᒃ ᑎᓕᐅᕆᓪᓗᑎᒡᓗ ᓄᓇᕗᒥᐅᓂᒃ ᓴᖅᑭᑦᑎᖁᓪᓗᒋᑦ ᐃᓱᒪᒋᔭᒥᓂᒃ 

ᐊᑐᖅᑕᐅᑐᐃᓐᓇᕆᐊᓕᖕᓂᒃ ᑲᓇᑕᒥ ᓈᓴᐃᔨᓄᑦ. ᕿᒥᕐᕈᔭᐅᑎᓪᓗᒍ ᐱᕕᖃᕈᑕᐅᓚᐅᖅᐳᖅ ᓄᓇᕗᒥᐅᑦ ᑐᒃᓯᕋᕈᓐᓇᖅᓯᓪᓗᑎᒃ 

ᓄᑖᓂᒃ ᐱᔾᔪᑎᒃᓴᓂᒃ ᐊᒻᒪ ᐃᓱᒪᒋᔭᒃᓴᓂᒃ ᐃᓚᓕᐅᔾᔭᐅᔪᑦ ᓴᖅᑭᑉᐸᓪᓕᐊᔪᑦ ᓈᓴᖅᑕᐅᕙᓪᓕᐊᔪᑦ ᐃᑲᔫᑎᖃᓈᖅᑕᐅᔪᑦ 

ᐃᖕᒥᖕᓄᑦ.  ᕿᒥᕐᕈᔭᐅᕌᓂᒃᑎᓪᓗᒋᑦ, ᑭᒡᓕᓯᓂᐊᖅᑎᒃᑯᑦ ᐅᖃᖃᑎᖃᖅᑎᑦᑎᓚᐅᖅᐳᑦ ᐃᓱᒪᒋᖁᔭᐅᔪᓂᒃ ᐃᖅᑲᓇᐃᔭᖅᑎᓄᑦ 

ᓈᓴᐃᔨᓂᒃ ᐱᔾᔪᑎᒃᓴᖅᓯᐅᖅᑎᓂᒃ ᑲᓇᑕᒥ ᓇᐃᓴᐃᔩᓄᑦ.   

 

 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 'ᐊᕕᒃᑐᖅᓯᒪᔪᓂᒃ ᐅᖃᖃᑎᒌᒃᑐᓂᒃ' ᓄᓇᖃᖅᑳᖅᓯᒪᔪᑦ ᓇᓗᓇᐃᖅᑕᐅᔾᔪᑎᓂᒃ 

ᖃᐅᔨᓴᕈᑕᐅᓚᐅᖅᑐᑦ ᐱᐅᓯᕆᔭᐅᔪᓂᒃ ᓄᓇᖃᖅᑳᖅᓯᒪᔪᑦ ᐃᓄᒋᐊᖕᓂᖏᓐᓂᒃ ᓇᓗᓇᐃᖅᑕᐅᔪᒪᓇᔭᕐᒪᑕ 2021 ᓈᓴᐃᔨᑦ 

ᐱᓕᕆᓕᕐᓂᕐᒥᒃᐸᑕ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐅᑯᓇᓂ ᓄᓇᓕᒡᔪᐊᓂᒃ ᐅᖃᖃᑎᖃᖅᑎᓪᓗᒋᑦ ᐅᓂᒃᑳᖃᑦᑕᓚᐅᖅᐳᑦ 

ᐃᖃᓗᖕᓂ (ᐅᑐᐱᕆ 17, 2017−ᒥ) ᐊᒻᒪ ᐋᑐᕚᒥ (ᑎᓯᐱᕆ 8, 2017-ᒥ). ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓈᓴᖅᑕᐅᓯᒪᔪᓂᒃ 

ᖃᐅᔨᓴᖅᑕᐅᔪᓂᒃ ᐊᐅᓚᑦᑎᓚᐅᖅᐳᑦ ᑎᓯᐱᕆ 5−ᒥ 7-ᒧᑦ, 2017 ᓴᖅᑭᑕᐅᓂᐊᕈᒪᓪᓗᑎᒃ ᑭᒡᓕᓯᓂᐊᖅᑎᓂᒃ ᖃᐅᔨᓴᕈᑎᑦ 

ᐊᑐᖅᑕᐅᓲᓂᒃ ᓇᓗᓇᐃᖅᓯᓂᐊᖅᑎᓪᓗᒋᑦ ᐋᖅᑭᒃᓯᓂᐊᖅᑎᓪᓗᒋᓪᓗ ᐱᔾᔪᑕᐅᔪᓂᒃ ᖃᐅᔨᓴᖅᑕᐅᓗᐊᖅᓯᒪᔪᓂᒃ ᐊᒻᒪ 

ᖃᐅᔨᓴᖅᑕᐅᙱᓗᐊᖅᓯᒪᔪᓂᒃ ᑖᒃᑯᐊ ᖃᐅᔨᓴᕈᑕᐅᔪᑦ ᐊᔪᙱᔾᔪᑕᐅᓂᐊᖅᐳᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑲᔪᕈᓐᓇᕐᓗᑎᒃ 

ᖃᐅᔨᒪᔭᐅᓗᑎᒃ ᓄᓇᓕᖕᒥᐅᑦ ᓈᓴᖅᑕᐅᔪᓂᒃ ᑭᑭᑕᐅᔪᑦ ᓇᓗᓇᐃᖅᑕᐅᓗᑎᒃ ᐃᓚᓕᐅᔾᔭᐅᓗᑎᒡᓗ ᑭᖑᓪᓕᖅᐹᒥ 

ᐋᖅᑭᒃᑕᐅᔪᓂᒃ ᓄᓇᕗᒻᒥ ᓈᓴᖅᑕᐅᔪᑦ ᐊᒻᒪ ᖃᐅᔨᓴᖅᑕᐅᔪᓄᑦ ᐋᖅᑭᒋᐊᖅᑕᐅᔪᑦ ᒪᓕᓕᖅᑎᓪᓗᒋᑦ ᑕᒻᒪᖅᑕᖅᓯᒪᙱᑦᑐᓄᑦ 

ᓈᓴᖅᑕᐅᓯᒪᔪᑦ ᑲᑎᓗᒃᑖᕐᓗᒋᑦ ᐊᒻᒪ ᓇᓃᓐᓂᕆᔭᖏᑦ.   

 

 

ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓂᖓ 

ᑎᓴᒪᑦ ᐅᑭᐅᑦ ᐊᓂᒍᖅᓯᒪᓕᖅᑐᓂᒃ, ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᑎᑦᑎᖃᑦᑕᖅᓯᒪᓕᖅᑐᑦ ᓄᓇᕗᒻᒥ ᓂᖀᑦ ᐊᑭᖏᑦ 

ᖃᐅᔨᓴᖅᑕᐅᓪᓗᑎᒃ ᑲᑎᖅᓱᖅᑕᐅᓇᓱᒃᖢᑎᒃ ᓂᖀᑦ ᐊᑭᖏᑦ ᖃᐅᔨᓴᕈᑕᐅᓗᑎᒃ ᖃᐅᔨᔭᐅᔪᓐᓇᕐᓗᑎᒡᓗ ᐊᑭᖏᑦ ᓂᐅᕕᕐᕕᖕᒥ 

ᓂᕿᓂᒃ ᓂᐅᕕᐊᖑᕙᒃᑐᓂᒃ ᓄᓇᕗᒻᒥ ᓄᓇᓕᖕᓂ. ᓄᓇᓕᖕᓂ ᒐᕙᒪᓕᕆᔨᒃᑯᑦ ᑕᒪᐃᓐᓂᒃ ᓄᓇᓕᖕᓂ ᑭᑭᑕᐅᓪᓗᑎᒃ 

ᐃᖃᓗᖕᓂ ᑲᑎᖅᓱᖅᑕᐅᓯᒪᔪᑦ ᐊᑭᖏᑦ ᑯᐊᐸᒃᑯᓐᓂ ᐊᒻᒪ/ᐅᕝᕙᓘᓐᓃᑦ ᓂᐅᕕᖅᑎᒃᑯᓐᓂ ᐅᑭᐅᓄᑦ ᑎᓴᒪᓄᑦ 

ᐱᓕᕆᐊᖑᓯᒪᓕᖅᑐᑦ. ᑕᐃᒪᙵᑦ 2016-ᖑᓚᐅᖅᑎᓪᓗᒍ, ᐊᑭᖏᑦ ᑲᑎᖅᓱᖅᑕᐅᓯᒪᓕᖅᑐᑦ ᐱᖓᓱᓂᒃ ᓂᐅᕕᕐᕕᖕᓂ ᐋᑐᕚᒥ 

ᐊᐅᓚᔾᔭᒋᐊᖁᓪᓗᒋᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᒥᒃᓴᐅᑦᑎᓗᑎᒃ ᖃᐅᔨᓴᖁᓪᓗᒋᑦ ᓄᓇᕗᒻᒥ ᓂᖀᑦ ᐊᑭᖏᓐᓂᒃ ᐊᒻᒪ 

ᐋᑐᕚᒥ ᓂᖀᑦ ᐊᑭᖏᑦ ᐊᔾᔨᒌᙱᓐᓂᖏᑦ ᖃᐅᔨᓇᓱᒡᓗᒋᑦ. 
 

 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓯᕗᓪᓕᖅᐹᒥ ᐅᑭᐅᕐᒥ ᖃᐅᔨᓴᕐᓂᐊᖅᑎᓪᓗᒋᑦ ᑲᒪᒋᔭᐅᓚᐅᖅᐳᑦ ᐃᑲᔫᑎᒃᓴᑦ ᑎᑎᕋᕐᕕᒃᓴᐃᑦ, 

ᐱᕙᒌᔭᖅᖢᒋᓪᓗ ᓯᐊᒻᒪᒃᑎᖅᖢᒋᓪᓗ 2017−ᒥ ᓄᓇᕗᒻᒥ ᓂᖀᑦ ᐊᑭᖏᑦ ᖃᐅᔨᓴᖅᑕᐅᓚᐅᖅᑐᑦ. ᓯᐊᒻᒪᒃᑎᕆᐊᓂᖕᒪᑕ ᐊᒻᒪ 

ᑲᑎᖅᓱᐃᕌᓂᖕᒪᑕ, StatsUpdate−ᒥ ᑎᑎᕋᖅᑕᐅᔪᑦ ᓴᖅᑭᑕᐅᓚᐅᖅᐳᑦ ᓯᐊᒻᒪᒃᑎᖅᑕᐅᔪᑦ ᑎᑎᕋᖅᓯᒪᔪᓄᑦ. ᐊᒻᒪ ᓱᓕ, 

ᖃᔅᓯᑲᓪᓚᑦ ᑎᑎᕋᕐᕕᒃᓴᑦ ᓴᖅᑭᑕᐅᓚᐅᕆᓪᓗᑎᒃ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᒃᑯᑦ ᔪᓚᐃ−ᒥ ᓯᑎᐱᕆ−ᒧᑦ 2017−ᒥ.  

 

 

ᐃᒪᓐᓇ ᐅᖃᐅᓯᕆᒃᑲᓐᓂᕐᓗᒍ, ᓴᖅᑭᑕᐅᔪᑦ ᐃᓚᖃᓚᐅᖅᐳᑦ ᐊᑭᒋᔭᐅᔪᑦ ᒥᒃᓴᐅᑦᑎᔾᔪᑕᐅᓪᓗᑎᒃ ᐊᔾᔨᒌᙱᑦᑐᓂᒃ ᓂᕿᓂᒃ ᐊᒻᒪ 

ᓂᕿᐅᙱᑦᑐᓂᒃ ᓄᓇᓕᒃᑎᒍᑦ, ᐊᕕᒃᓯᒪᓂᖅᑎᒍᑦ ᐊᒻᒪ ᓂᐅᕕᐊᒃᓴᑦ ᐊᑭᖏᑦ ᓇᓗᓇᐃᒃᑯᑕᖏᑦᑎᒍᑦ ᑲᓇᑕᒥᐅᓄᑦ. ᓄᕕᐱᕆ 

2017−ᒥ, ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐊᑲᕐᕉᑎᖃᓚᐅᖅᐳᑦ ᓄᓇᓕᖕᓂ ᒐᕙᒪᓕᕆᔨᒃᑯᓐᓂ ᐃᓕᓐᓂᐊᖅᑕᐅᔪᒃᓴᓂᒃ 

ᖃᐅᔨᖁᓪᓗᒋᑦ ᖃᐅᔨᓴᕆᐊᖃᕐᓂᕐᒥᒃ ᐱᓗᐊᖅᑐᒥᒃ ᐅᖁᒪᐃᓐᓂᖏᑦ ᒪᓕᒡᓗᒋᑦ ᐊᑭᓕᖅᓱᖅᑕᐅᓯᒪᔪᓄᑦ.   

ᑎᑎᕋᖅᑕᐅᔪᑦ ᑲᑎᖅᓱᖅᑕᐅᔪᑦ 2018-ᒧᑦ ᖃᐅᔨᓴᖅᑕᐅᔪᓂᒃ ᐊᑲᐅᙱᓪᓕᐅᕈᑎᖃᓚᐅᖅᐳᑦ ᐱᐊᓂᒃᓯᙱᑦᑐᑦ 

ᐅᖓᕙᕆᐊᖅᓯᓚᐅᕐᓂᖏᓐᓄᑦ ᖃᔅᓯᐊᕐᔪᖕᓂ ᓄᓇᓕᖕᓂ ᐱᓗᐊᖅᑐᒥᒃ ᑭᙵᕐᓂ. ᐋᖅᑭᒃᑕᐅᕌᓂᒃᓯᒪᓕᖅᑐᑦ ᐊᒻᒪ 

ᑎᑎᕋᖅᑕᐅᕙᓪᓕᐊᔪᑦ ᐃᓕᐅᖅᑲᖅᑕᐅᓂᖏᑦ ᐱᓕᕆᐊᖑᓂᖏᓪᓗ ᐱᐊᓂᒃᑕᐅᓯᒪᓕᖅᑐᑦ ᑐᑭᓯᓇᖅᓯᑎᓯᒪᓪᓗᑎᒃ 

ᖃᐅᔨᓴᕈᑕᐅᖃᑦᑕᓚᐅᖅᑐᑦ. ᑎᑎᕋᕐᕕᒃᓴᑦ ᐊᒻᒪ StatsUpdate-ᒥ ᑎᑎᕋᖅᑕᐅᓯᒪᔪᑦ ᓴᖅᑭᑕᐅᕙᓪᓕᐊᓛᖅᑐᑦ ᐱᖃᑕᐅᔪᒪᔪᑦ 

ᐊᑎᓕᐅᖅᑕᐅᓯᒪᔪᓄᑦ ᓴᖅᑭᑕᐅᓗᑎᒡᓗ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖕᓂ ᐱᒋᐊᕐᓗᒍ ᐋᒡᒌᓯ ᐱᒋᐊᓵᖅᑎᓪᓗᒍ 

2018−ᒥ.  ᐱᑕᖃᙱᑎᓪᓗᒋᑦ ᐆᒪᔾᔪᑎᓄᑦ ᐊᑭᓕᖅᓱᕆᐊᓖᑦ, ᖃᐅᔨᓴᕈᑕᐅᓯᒪᔪᑦ ᐊᑐᖅᑕᐅᓲᖑᕗᑦ ᖃᐅᔨᔾᔪᑕᐅᓇᓱᒃᖢᑎᒃ 

ᐃᓅᓇᓱᐊᕐᓂᕐᒧᑦ ᐊᑭᖏᓐᓂᒃ ᓄᓇᕘᒥ. ᓄᓇᕘᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᓗᐊᒃᑲᓐᓂᓛᕈᒪᕗᑦ ᐱᓕᕆᔾᔪᓯᕐᓂᒃ ᓄᓇᕗᒻᒥ 

ᓂᖀᑦ ᐊᑭᖏᑦ ᖃᐅᔨᓴᖅᑕᐅᓗᑎᒃ ᓄᓇᓕᖕᓂ ᓂᖀᑦ ᐊᑭᖏᑦᑕ ᐊᔾᔨᒌᙱᓐᓂᖏᑦ ᐊᓯᖏᓪᓗ ᐊᑭᖏᓐᓄᑦ ᒥᒃᓴᐅᑦᑎᔾᔪᑕᐅᓲᑦ.  

 

ᓄᓇᓕᖕᓂ ᐃᓄᒋᐊᖕᓂᖏᑦ ᒥᒃᓴᐅᑦᑎᓯᒪᔪᑦ ᐊᒻᒪ ᖃᔅᓯᙳᓛᕋᓱᒋᔭᐅᓂᖏᑦ  

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓄᓇᕗᒻᒥ ᓄᓇᓕᖕᓂ ᐃᓄᒋᐊᓐᓂᖏᑦ ᖃᔅᓯᐅᓇᓱᒋᔭᐅᔪᑦ ᐊᕐᕌᒍᒃᑳᖓᑦ ᐱᓕᕆᐊᖑᓲᑦ ᒪᓕᒃᖢᒋᑦ 

ᐱᓕᕆᐊᕆᖃᓯᐅᑎᓪᓗᒋᓪᓗ ᑲᓇᑕᒥ ᓇᐃᓴᐃᔨᓄᑦ ᕿᒥᕐᕈᔭᐅᔪᑦ ᑲᓇᑕᒥ/ᓄᓇᕘᒥ ᐊᕕᒃᓯᒪᔪᕐᓂᒃ ᐃᓄᒋᐊᓐᓂᖏᑦ 

ᒥᒃᓴᐅᑦᑎᓯᒪᔪᓂᒃ. ᑭᒡᓕᓯᓂᐊᖅᑎᒃᑯᑦ ᕿᒥᕐᕈᐊᓂᓚᐅᕐᒥᔪᑦ ᓄᓇᓕᖕᓂ ᐃᓄᒋᐊᖕᓂᖏᑦ ᓇᓚᐅᑦᑖᖅᑕᐅᔪᑦ ᐱᓕᕆᔾᔪᓯᕐᒧᑦ 

2015/16 ᐊᕐᕌᒍ ᐊᑐᖅᑎᓪᓗᒍ.  ᑖᒃᑯᐊ ᐱᓕᕆᐊᖑᓚᐅᖅᐳᑦ ᐃᒡᓗᒋᔭᐅᔪᓄᑦ ᐃᓯᑲᑕᒃᖢᑎᒃ ᐊᑐᖅᑕᐅᓪᓗᑎᒡᓗ ᒫᓐᓇᓕᓴᕐᓂᒃ 

ᐊᖏᖅᑕᐅᓯᒪᔪᓂᒡᓗ ᐃᓄᒋᐊᖕᓂᖏᑦ ᒥᒃᓴᐅᑦᑎᓯᒪᔪᓂᒃ ᓲᕐᓗ ᐱᓕᕆᔾᔪᑎᒃᓴᓂᒃ ᖃᐅᔨᔾᔪᑕᐅᓚᐅᖅᑐᖅ ᑭᒡᓕᓯᓂᐊᖅᑎᒃᑯᓐᓄᑦ 

ᐱᐅᓯᒋᐊᖅᓯᒪᓪᓗᓂ ᐱᓕᕆᔾᔪᑎᒃᓴᖅ ᐱᔭᕆᑐᔪᓂᒃ ᖃᐅᔨᓴᖅᑕᐅᔪᑦ ᓇᓚᐅᑦᑖᕈᑎᓄᑦ.  ᐃᖅᑲᐅᒪᓇᕐᓂᖅᓴᐅᓚᐅᖅᖢᓂᓗ 

ᑭᒡᓕᓯᓂᐊᖅᑎᒃᑯᓐᓄᑦ. ᓄᓇᓕᖕᓂ ᓇᓚᐅᑦᑖᖅᑕᐅᓯᒪᔪᑦ 2015-ᒥ 2036−ᒧᑦ ᐃᓕᐅᖅᑲᖅᑕᐅᕌᓂᒃᓯᒪᓕᖅᑐᑦ ᐃᑭᐊᖅᑭᕕᖕᓄᑦ 

ᐃᓄᖕᓄᑦ ᑕᑯᔭᐅᔪᓐᓇᖅᓯᓪᓗᑎᒃ.  

 

 

ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᖃᐅᔨᓴᖅᑕᐅᓂᖏᑦ 

ᖃᐅᔨᔭᐅᔪᑦ ᖃᐅᔨᓴᖅᑕᐅᔪᓂᒃ ᐱᓕᕆᐊᖑᓚᐅᖅᑐᑦ ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᖃᑎᒋᓪᓗᒋᑦ ᑲᓇᑕᒥ ᓇᐃᓴᐃᔩᑦ, 

ᐃᖅᑲᓇᐃᔭᖅᑎᑦ ᐊᒻᒪ ᐃᓅᓯᓕᕆᔩᑦ ᑲᓇᑕᒥ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑎᑎᕋᖅᑕᐅᖃᓯᐅᔾᔭᐅᓯᒪᕗᑦ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖏᓐᓂᒃ. ᖃᐅᔨᓴᖅᑕᐅᓚᐅᖅᑐᑦ 4,724−ᖑᓚᐅᖅᐳᑦ ᑭᐅᓚᐅᖅᑐᑦ ᓴᖅᑭᓚᐅᖅᑐᓪᓗ 95% 

ᖃᓂᒋᔮᓃᓚᐅᖅᐳᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᑦ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓚᐅᖅᐳᑦ 5%−ᑐᐃᓐᓇᐃᑦ ᑲᓇᑕᒥ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᓪᓗᑎᒃ.  ᐊᒻᒪ ᓱᓕ, 52%−ᒧᑦ ᑎᑭᖦᖢᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᓅᓚᐅᖅᐳᑦ 

ᐅᔾᔨᕐᓇᖅᑐᒥᒃ 65%−ᖑᓪᓗᑎᒃ ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐊᕐᓇᐅᓪᓗᑎᒃ ᓄᓇᕗᒻᒥᓗ ᑲᑎᖦᖢᒋᑦ ᐊᕐᓇᐃᑦ 

49%−ᖏᓐᓃᓚᐅᖅᐳᑦ.  ᐊᕝᕙᓗᐊᖏᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ (49%) ᐅᑭᐅᖃᖅᑎᒋᓚᐅᖅᐳᑦ 30−ᒥ 49−ᓄᑦ 

ᓄᓇᕗᒻᒥᓗ ᐊᕐᓇᐃᑦ ᐃᖅᑲᓇᐃᔭᖅᑎᑦ ᐅᑭᐅᖃᖅᑎᒋᓪᓗᑎᒃ 24−ᓂᒃ.  ᒪᓕᒃᖢᒋᑦ ᖃᐅᔨᓴᕈᑕᐅᔪᓂᒃ ᖃᐅᔨᔭᐅᓚᐅᖅᑐᑦ, 

69%−ᒧᑦ ᑎᑭᖦᖢᒍ ᐃᓄᐃᑦ ᐃᖅᑲᓇᐃᔭᖅᑎᓪᓗᒋᑦ ᐃᓄᒃᑐᑦ ᐅᖃᓪᓚᓲᖑᕗᑦ.  ᐊᒥᓲᓂᖅᓴᑦ ᐊᐱᖅᓱᖅᑕᐅᓪᓗᑎᒃ ᑭᐅᓚᐅᖅᑐᑦ 

ᐅᖃᓚᐅᖅᐳᑦ ᐃᓕᓐᓂᐊᖅᖢᑎᒃ ᐃᖅᑲᓇᐃᔮᖅᑖᖅᐸᓪᓕᐊᓂᕐᒥᓂᒃ, ᐃᓕᓐᓂᐊᖅᑐᑦ, ᐊᒻᒪ ᐃᖅᑲᓇᐃᔮᖅᑖᖅᐸᓪᓕᐊᓪᓗᑎᒃ 

ᐃᓕᓐᓂᐊᖅᑐᑦ, ᑎᓕᐅᕆᓪᓗᑎᒡᓗ ᒪᒃᑯᒃᑐᓂᒃ ᐱᓇᔪᖃᑦᑕᖁᔨᓪᓗᑎᒃ ᐃᓕᓐᓂᐊᖅᑕᐅᔪᒃᓴᒃᑲᓐᓂᕐᓂᒃ ᐊᑑᑎᖃᓛᓂᒃ 

ᖃᓄᐃᓕᐅᕈᑕᐅᔪᒪᓲᓂᒃ ᐅᓄᖅᓯᒋᐊᖅᑎᓪᓗᒋᑦ ᖃᔅᓯᐅᓂᖏᑦ ᐃᓄᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑐᑦ.  

 

 

ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑕᐅᓂᖏᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᒋᓪᓗᒋᑦ ᑲᓇᑕᒥ ᓇᐃᓴᐃᔩᑦ ᐊᒻᒪ ᐃᖅᑲᓇᐃᔭᖅᑎᑦ ᐊᒻᒪ ᐃᓅᓯᓕᕆᔩᑦ ᑲᓇᑕᒥ 

ᐱᓕᕆᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐃᓄᖕᓂᒃ ᖃᐅᔨᓴᖁᓪᓗᒋᑦ. 

 

 

 

 

 

 

 

 

 ᑎᑎᕋᖅᑕᐅᔪᑦ ᑲᑎᖅᓱᖅᑕᐅᕌᓂᓚᐅᖅᐳᑦ ᔫᓂ 2017−ᒥ ᐊᒻᒪ ᒫᓐᓇ ᖃᐅᔨᓴᖅᑕᐅᕙᓪᓕᐊᖏᓐᓇᖅᐳᑦ. ᓄᓇᖃᖅᑳᖅᓯᒪᔪᑦ 

ᐃᓄᐃᑦ ᖃᐅᔨᓴᖅᑕᐅᔪᑦ ᐱᔭᕆᑐᓂᖅᐹᖑᓪᓗᑎᒃ ᑎᑎᕋᖅᑕᐅᔪᑦ ᑲᑎᖅᓱᖅᑕᐅᓲᖑᕗᑦ ᖃᓄᐃᙱᑦᑎᐊᖅᑐᑦ ᓄᓇᖃᖅᑳᖅᓯᒪᔪᑦ 

ᐃᓄᐃᑦ ᑲᓇᑕᒥ ᑲᑎᖅᓱᖅᑕᐅᕙᒃᖢᑎᒡᓗ ᓇᓗᓇᐃᖅᓯᒪᓂᖅᓴᓂᒃ ᐃᖅᑲᓇᐃᔮᓖᑦ, ᐃᓕᓐᓂᐊᖅᑐᑦ, ᐃᓅᓯᖏᑦ 

ᖃᓄᐃᑦᑑᖕᒪᖔᑕ ᐊᓯᖏᓐᓂᒡ ᐃᓅᖃᑎᒌᓄᑦ-ᒪᑭᑕᓇᓱᐊᕐᓂᕐᒧᓪᓗ ᖃᓄᐃᑦᑑᓂᕆᔭᖏᑦ ᑕᐅᑐᒃᖢᒋᑦ ᓄᓇᖃᖅᑳᖅᓯᒪᔪᑦ 

ᓄᓇᓕᖕᓂ ᐊᓯᖏᓐᓂᒃ ᖃᐅᔨᓴᖅᑕᐅᓲᓂᒃ ᑲᓇᑕᒥ. ᓲᕐᓗ, 2016−ᒥ ᑲᓇᑕᒥ ᓈᓴᖅᑕᐅᓯᒪᖕᒪᑕ ᐃᖅᑲᓇᐃᔮᓖᑦ ᐊᒻᒪ 

ᐃᖅᑲᓇᐃᔮᖃᙱᑦᑐᑦ ᓄᓇᖃᖅᑳᖅᓯᒪᔪᑦ ᐃᓅᖃᑎᒌᑦ, ᓄᓇᖃᖅᑳᖅᓯᒪᔪᑦ ᐃᓄᐃᑦ ᖃᐅᔨᓴᖅᑕᐅᔪᑦ ᐃᓚᓕᐅᔾᔭᐅᓪᓗᑎᒃ 

ᐱᔾᔪᑕᐅᒃᑲᓐᓂᓲᑦ ᓲᕐᓗ ᐃᖅᑲᓇᐃᔮᒥᓂᒃ ᓈᒻᒪᒃᓴᖅᑐᑦ, ᐊᑕᐅᓯᐅᙱᑦᑐᒥᒃ ᐃᖅᑲᓇᐃᔮᓖᑦ ᓅᑦᑐᒪᓲᓪᓗ ᐃᖅᑲᓇᐃᔮᒃᓴᑦ 

ᐊᑐᐃᓐᓇᕈᖅᑎᑕᐅᔪᓐᓇᕐᓗᑎᒃ ᐊᓯᖏᓐᓂᒃ ᐱᕐᔪᐊᕌᓗᖕᓂ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ. ᑭᖑᓪᓕᕐᒥ ᐱᓕᕆᐊᖑᔪᒃᓴᖅ 

ᖃᐅᔨᓴᖅᑕᐅᔪᓂᒃ ᐱᓕᕆᐊᖑᓛᖅᑐᖅ 2022−ᖑᓕᖅᐸᑦ. ᐱᕙᒌᔭᖅᐸᓪᓕᐊᓗᑎᒃ ᒪᑯᓂᖓ ᐊᐱᖅᑯᑎᒃᓴᑦ ᖃᐅᔨᓴᖅᑕᐅᓗᑎᒃ, 

ᐊᐱᖅᓱᖅᑎᒃᓴᖅᑖᖅᑐᕐᓗᑎᒃ, ᑭᐅᔨᒃᓴᓂᒃ ᓂᕈᐊᕐᓗᑎᒃ ᐅᔾᔨᕆᔭᐅᓕᖅᑎᓪᓗᒍᓗ ᓴᖅᑭᑕᐅᓂᖓ ᐱᒋᐊᓛᖅᑐᖅ 2018−ᒥ 

ᐃᓱᖅᐸᓯᐊᓂ. 
 

 

ᓄᓇᕗᒻᒥ ᓄᓇᓕᖕᓂ ᐱᓕᕆᐊᒃᓴᖏᑦ/ᓇᓗᓇᐃᖅᓯᔾᔪᑎᑦ 

ᑭᒡᓕᓯᓂᐊᖅᑎᒃᑯᑦ ᐱᐊᓂᒃᓯᓯᒪᓕᖅᑐᑦ ᐱᓕᕆᐊᒃᓴᖏᓐᓂᒃ ᑕᒪᐃᓐᓂᒃ 25−ᖑᔪᓂᒃ ᓄᓇᓕᖕᓂ 

ᐃᑭᐊᖅᑭᕕᖕᒧᐊᖅᑕᐅᓯᒪᓕᖅᖢᑎᒡᓗ. ᐱᓕᕆᐊᒃᓴᕆᔭᐅᔪᑦ ᐊᑐᐃᓐᓇᐅᑎᑦᑎᕗᑦ ᐃᓄᖕᓂ ᓈᓴᖅᑕᐅᓯᒪᔪᓂᒃ ᐊᒻᒪ 

ᐃᓅᖃᑎᒌᑦ−ᒪᑭᑕᓇᓱᐊᕐᓂᕐᒧᓪᓗ ᑎᑎᕋᖅᓯᒪᔪᑦ ᓲᕐᓗ ᐃᓄᒋᐊᓐᓂᖏᑦ, ᐅᑭᐅᖏᑦ, ᑲᑎᑎᑕᐅᓯᒪᓂᖏᑦ, ᐃᓅᓯᖏᑦ 

ᖃᓄᐃᒻᒪᖔᑕ, ᐱᕋᔭᖃᑦᑕᕐᓂᖅ, ᐊᑯᓐᓂᖅᓱᖅᑐᒥᒃ ᑮᓇᐅᔭᓕᐅᖅᑐᑦ, ᐅᖃᐅᓯᖅᑕᓪᓗᐊᑕᑦ, ᐃᓕᓐᓂᐊᕆᐊᖅᐸᒃᑐᑦ ᐊᒻᒪ 

ᐃᖅᑲᓇᐃᔭᖅᑎᑦᑎᔨᑦ ᐃᖅᑲᓇᐃᔮᓖᓪᓗ. ᑖᒃᑯᐊ ᑎᑎᕋᖅᓯᒪᔪᑦ ᐊᔪᙱᔾᔪᑕᐅᓂᐊᖅᐳᑦ ᐳᓛᖅᓯᒪᔪᓂᒃ, ᖃᐅᔨᓴᖅᑎᓂᒃ 

ᐊᓯᖏᓐᓂᒡᓗ ᐱᓕᕆᖃᑕᐅᔪᒪᔪᓂᒃ ᐃᓄᖕᓂ ᑕᑯᔭᐅᔪᒃᓴᒥᒃ ᐊᔾᔨᓕᐅᖅᓯᒪᔪᒥᒃ ᐊᑐᐃᓐᓇᖅᑕᖃᕐᓗᓂ ᓄᓇᒋᔭᐅᔪᓂᒃ. 

ᑐᑭᓯᒋᐊᒐᒃᓴᒃᑲᓐᓃᑦ ᐊᑐᐃᓐᓇᕈᖅᑎᑕᐅᕗᑦ ᒐᕙᒪᓕᕆᔨᒃᑯᓐᓂ ᓯᕗᓕᖅᑎᓄᑦ ᑕᒪᐃᓐᓂᒃ ᓄᓇᓕᖕᓂ ᓲᕐᓗ ᒪᐃᔭᐃᓪᓗ 

ᒪᓕᒐᓕᐅᖅᑏᓪᓗ. 
 

 

ᑲᑎᖅᓱᖅᑕᐅᓂᖏᑦ ᐃᑲᔪᖅᓱᐃᔾᔪᑎᑦ ᓄᓇᕗᒻᒥ ᓇᖕᒥᓂᖃᖅᑎᓄᑦ 

ᓄᓇᕗᒻᒥ ᓇᖕᒥᓂᖃᖅᑐᑦ ᖃᐅᔨᓴᖅᑕᐅᕌᓂᒃᑎᓪᓗᒋᑦ, ᓄᓇᕗᒻᒥ ᑭᒡᓕᓯᓂᐊᖅᑏᑦ ᑲᑎᖅᓱᐃᕙᓪᓕᐊᓕᓚᐅᖅᐳᑦ 

ᑮᓇᐅᔭᖅᑐᕈᑎᒃᓴᓂᒃ, ᐱᓕᕆᔾᔪᑎᒃᓴᓂᒃ, ᓂᐅᕕᖅᑕᐅᔭᕆᐊᓕᖕᓂᒃ ᐊᒻᒪ ᐱᓕᒻᒪᒃᓴᕐᓂᕐᒧᑦ ᐃᑲᔫᑎᒃᓴᓂᒃ ᓄᓇᕗᒻᒥ 

ᓇᖕᒥᓂᖃᕐᕕᖕᓄᑦ ᐊᑲᕐᕈᑕᐅᔪᓐᓇᖅᑐᓂᒃ ᓇᖕᒥᓂᖃᕐᕕᒋᔭᖏᓪᓗ ᐊᐅᓚᓂᕆᔭᖏᑦ ᐱᕚᓪᓕᖅᑎᓪᓗᒋᑦ. ᒫᓐᓇ, 120 ᐅᖓᑖᓂ 

ᐊᔾᔨᒌᙱᑦᑐᓂᒃ ᓇᖕᒥᓂᖃᕐᕕᐅᔪᓂᒃ ᑐᑭᓯᒋᐊᒐᒃᓴᓂᒃ ᐅᖃᓕᒫᒐᕋᓛᖅᑕᖃᖅᐳᖅ ᐊᔾᔨᒌᙱᑦᑐᓂᒃ ᓇᖕᒥᓂᖃᕐᕕᐅᔪᓂᒃ 

ᓄᓇᕗᒻᒥ ᓇᖕᒥᓂᖃᖅᑎᓄᑦ ᐱᓇᔪᒃᑕᐅᔪᓐᓇᖅᑐᓂᒃ ᑮᓇᐅᔭᓂᒃ ᐊᓯᖏᓐᓂᒡᓗ ᐃᑲᔫᑎᒃᓴᓂᒃ ᓇᓗᓇᐃᖅᑕᐅᓯᒪᓕᖅᑐᑦ 

ᖃᐅᔨᓴᖅᑕᐅᖏᓐᓇᖅᖢᑎᒡᓗ. ᐱᐊᓂᒃᑕᐅᒃᐸᑦ, ᑕᐃᒎᓯᕆᔭᐅᔪᑦ ᐃᖅᑲᓇᐃᔮᒃᓴᓄᑦ ᑎᑎᖅᑲᙳᖅᑎᑕᐅᖃᑦᑕᖅᐳᑦ 

ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᑦᑎᒍᑦ ᐊᒻᒪ ᓄᓇᕗᒻᒥ ᓇᖕᒥᓂᖃᖅᑎᑦ ᑐᓴᖅᑎᑕᐅᖃᑦᑕᕐᓂᐊᖅᖢᑎᒃ ᐊᑐᐃᓐᓇᐅᓕᕌᖓᑕ 

ᓇᖕᒥᓂᖃᕐᕕᖕᓄᑦ ᐃᑲᔫᑎᒃᓴᑦ ᐱᐅᓯᒋᐊᕈᑎᒃᓴᓄᑦ. 
 

 

ᖃᖓᑦᑕᐅᑎᑦ ᐊᑭᖏᓐᓂᒃ ᖃᐅᔨᓴᕐᓂᖅ 

ᖁᓛᓂ ᓇᓗᓇᐃᖅᓯᒪᔪᓄᑦ ᐃᓚᒋᔭᐅᓪᓗᓂ, ᖃᖓᑦᑕᐅᑎᓄᑦ ᐊᑭᖏᑦ ᖃᐅᔨᓴᖅᑕᐅᔪᑦ ᖃᐅᔨᔾᔪᑎᒃᓴᐅᖁᓪᓗᒍ ᖃᖓᑦᑕᐅᑎᓄᑦ 

ᐊᑭᖏᑦ ᖃᔅᓯᑐᕐᒪᖔᑕ ᓄᓇᓕᖕᓂ ᖃᓄᐃᓕᕙᓪᓕᐊᓂᕆᔭᖏᓪᓗ ᖃᖓᑦᑕᐅᑎᓄᑦ ᐊᑭᓕᖅᓱᕆᐊᓕᑦ ᖃᑯᒍᙳᖅᐸᓪᓕᐊᑎᓪᓗᒍ 

ᐱᒋᐊᖅᑎᑕᐅᓚᐅᖅᓯᒪᔪᖅ 2017−ᒥ.  ᑎᑎᕋᖅᑕᐅᕙᓪᓕᐊᔪᑦ ᐊᑑᑎᖃᑦᑎᐊᓕᒑᔪᑦ ᐳᓚᕋᖅᑎᓄᑦ, ᑮᓇᐅᔭᓕᐅᕋᓱᐊᖅᑎᓄᑦ ᐊᒻᒪ 

ᐃᓄᖕᓄᑦ ᖃᖓᑕᓲᒃᑯᑦ ᐊᐅᓪᓚᖅᐸᒃᑐᓄᑦ ᓇᓗᓇᐃᑦᑎᐊᖅᓯᒪᓂᖅᓴᓂᒃ ᑕᑯᔪᓐᓇᕐᓂᐊᕐᒪᑕ ᐱᕙᒌᔭᕈᑎᒃᓴᓂᒃ ᖃᖓᑦᑕᐅᑎᓄᑦ 

ᑮᓇᐅᔭᓂᒃ ᐊᑐᖅᑐᒃᓴᓂᒃ ᓄᓇᕗᒻᒥ ᐊᐅᓪᓚᑲᑕᓚᐅᙱᓐᓂᖏᓐᓄᑦ. ᐋᖅᑭᒃᓯᒪᓂᕆᔭᖏᑦ ᑎᑎᕋᖅᑕᐅᕙᓪᓕᐊᔪᑦ 

ᖃᕆᑕᐅᔭᕐᒧᐊᖅᑎᖅᑕᐅᔪᑦ ᑲᑎᖅᓱᖅᑕᐅᔪᓪᓗ ᐋᖅᑭᒃᑕᐅᓚᐅᖅᓯᒪᕗᑦ ᐅᑐᐱᕆ 2017−ᖑᑎᓪᓗᒍ ᖃᖓᑦᑕᐅᑎᑦ ᐊᑭᖏᑦ 

ᑲᑎᖅᓱᖅᑕᐅᓯᒋᐊᓚᐅᖅᓯᒪᓪᓗᑎᒃ ᑎᓯᐱᕆ 2017−ᒥ. ᐊᑕᖏᖅᖢᒍ ᖃᐅᔨᓴᖅᑕᐅᓯᒋᐊᓚᐅᖅᐳᑦ ᔮᓐᓄᐊᕆ 2018-ᒥ ᐊᒻᒪ ᓱᓕ 

ᖃᐅᔨᓴᖅᑕᐅᕙᓪᓕᐊᖏᓐᓇᖅᐳᑦ. ᖃᖓᑕᓲᕆᔭᐅᓲᑦ ᐅᑯᐊᖑᓪᓗᑎᒃ ᕘᔅᑎᐊ, ᑲᓃᑎᐊᓐ ᓄᐊᑦ, ᑳᒥᐊᒃᑯᑦ ᐊᒻᒪ ᑭᐊᓐ ᐴᕌᒃᑯᑦ. 

ᓄᓇᕘᒥ ᖃᖓᑕᓲᒃᑯᑦ ᐊᖅᑯᑎᒋᔭᐅᕙᒃᑐᓕᒫᑦ ᐊᒻᒪ ᓄᓇᕘᑉ ᓯᓚᑖᓂ ᖃᖓᑕᓲᒃᑯᑦ ᐊᖅᑯᑎᒋᔭᐅᕙᒃᑐᓕᒫᑦ ᓲᕐᓗ ᐋᑐᕚ, 

ᔭᓗᓇᐃ, ᒪᓐᑐᕆᐊ ᐊᒻᒪ ᐅᐃᓂᐱᐊᒡ ᖃᐅᔨᓴᕈᑎᓂᒃ ᑎᑎᕋᖃᓯᐅᔾᔭᐅᓯᒪᕗᑦ. ᑭᒡᓕᓯᓂᐊᖅᑎᒃᑯᑦ ᖃᓄᐃᑉᐸᓪᓕᐊᔪᓂᒃ 

ᖃᐅᔨᓴᕐᓂᐊᖅᑐᑦ ᐊᓯᔾᔨᖅᐸᓪᓕᐊᔪᓂᒃ ᐊᑭᖏᓐᓂᒃ ᖃᖓᑕᓲᒃᑯᑦ ᐊᐅᓪᓚᕐᕕᐅᕙᒃᑐᓂᒃ ᓴᖅᑭᑦᑐᒪᓪᓗᒋᑦ ᑕᑯᔭᐅᔪᒃᓴᑦ 

ᐅᔾᔨᕐᓇᓗᐊᙳᐊᖅᑐᑦ ᖃᖓᑦᑕᐅᑎᓄᑦ ᐊᑭᖏᑦ ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᑦ ᖃᑯᒍᙳᖅᐸᓪᓕᐊᑎᓪᓗᒍ.  

 

 

ᐅᑭᐅᖅᑕᖅᑐᒥ ᓇᑭᙶᕈᓘᔭᖅᑐᑦ ᓇᓗᓇᐃᖅᓯᒪᔪᓄᑦ ᐱᓕᕆᐊᑦ 

ᐊᕐᕌᒍᒥ ᓱᓕ, ᑭᒡᓕᓯᓂᐊᖅᑎᒃᑯᑦ ᑲᑎᖅᓱᐃᓚᐅᖅᐳᑦ ᐊᑭᖏᓐᓂᒃ ᑎᑎᕋᖅᓯᒪᔪᓂᒃ ᖃᖓᑕᓲᒃᑯᑦ ᑎᑭᑎᑕᐅᖃᑦᑕᖅᑐᓂᒃ, 

ᐃᒥᐊᓗᐃᑦ, ᐆᓯᒪᕙᒌᖅᑐᑦ ᓂᕆᔭᒃᓴᑦ ᓂᕆᕝᕕᖕᓂ ᓂᐅᕐᕈᑎᒋᔭᐅᓲᑦ ᐊᓯᖏᓪᓗ ᓄᓇᕗᒻᒥ ᐅᑭᐅᖅᑕᖅᑐᒥ ᐊᔾᔨᒌᙱᑦᑐᑦ 

ᖃᐅᔨᒪᔾᔪᑎᑦ ᐱᓕᕆᐊᕆᔭᐅᔪᑦ ᑲᑐᔾᔭᐅᓪᓗᑎᒃ ᑲᓇᑕᒥ ᓈᓴᐃᔨᒃᑯᓐᓄᑦ ᐊᒻᒪ ᓄᓇᑦᓯᐊᒥ ᑭᒡᓕᓯᓂᐊᖅᑎᒃᑯᓐᓂ ᐊᒻᒪ ᔫᑳᓐᒥ.  

 

 

 

ᐱᓕᕆᐊᖅ ᖃᐅᔨᓇᓱᒍᑕᐅᓂᐊᖅᑐᖅ ᓄᓇᓕᖕᓂ ᖃᐅᔨᓴᖅᑕᐅᖁᔭᐅᔪᓂᒃ ᐊᒻᒪ ᓄᓇᓕᒡᔪᐊᓂ ᐱᖓᓱᓂᒃ ᐅᑭᐅᖅᑕᖅᑐᒥ 

ᐊᕕᒃᓯᒪᓂᐅᔪᓂ ᐱᓕᕆᐊᖑᓂᐊᕆᓪᓗᑎᒡᓗ ᐊᔾᔨᒌᒃᑎᑦᑎᓂᕐᒥᒃ ᖃᐅᔨᓴᖅᑕᐅᓗᑎᒃ ᐃᓅᓇᓱᐊᕐᓂᕐᒧᑦ ᐊᑭᒋᔭᐅᕙᒃᑐᓂᒃ. 

ᐃᖃᓗᐃᑦ ᓄᓇᕗᒻᒥ ᑐᖅᑲᖅᑕᕐᕕᐊᓪᓗᐊᑕᐅᕗᖅ ᐃᓚᐅᖃᑕᐅᔪᓂᒃ ᐊᔪᕈᓐᓃᖅᓴᐅᑎᓂᒃ ᒫᓐᓇᓗ ᐱᓕᕆᖃᑎᖃᖅᖢᑎᒃ 

ᔭᓗᓇᐃᒥᐅᓂᒃ. ᐱᒋᐊᕐᖓᐅᑎᑦ ᑎᑎᕋᖅᓯᒪᔪᑦ ᐊᑭᖏᓐᓂᒃ ᓂᕈᐊᖅᑕᐅᓯᒪᔪᓂᒃ ᑐᓐᓂᖅᑯᑕᐅᓚᐅᖅᐳᑦ ᑲᓇᑕᒥ ᓇᐃᓴᐃᔨᓄᑦ 

ᓂᐅᕕᐊᒃᓴᑦ ᐊᑭᖏᓐᓂᒃ ᐱᓕᕆᔨᓄᑦ ᒫᔾᔨ 2018−ᒥ ᖃᓄᖅ ᐊᔾᔨᒌᙱᑎᒋᖕᒪᖔᑕ ᖃᐅᔨᓴᖅᑕᐅᖏᓐᓇᖅᐳᑦ. 
 

ᐃᖅᑲᓇᐃᔮᕆᔭᐅᔪᓐᓇᖅᑐᑦ ᐊᒻᒪ ᑐᒃᓯᕋᐅᑕᐅᓲᑦ  

ᑭᒡᓕᓯᓂᐊᖅᑎᒃᑯᑦ ᐃᓚᐅᖃᑦᑕᖅᓯᒪᕗᑦ ᐱᕙᓪᓕᐊᑎᑕᐅᔪᓂᒃ ᐃᖅᑲᓇᐃᔮᕆᔭᐅᔪᓐᓇᖅᑐᓂᒃ ᐊᒻᒪ ᑐᒃᓯᕋᐅᑕᐅᓲᓂᒃ 

ᓄᓇᕗᒥᐅᓄᑦ ᐅᑭᐅᖕᓄᑦ ᒪᕐᕉᖕᓅᓕᖅᑐᖅ. ᐊᓯᖏᑦ ᐱᓕᕆᐊᖑᓲᑦ ᑕᑯᓪᓗᒋᑦ, ᐱᓕᕆᔾᔪᓯᖅ ᐃᑲᔫᑕᐅᓂᐊᖅᐳᖅ 

ᓇᓗᓇᐃᖅᓯᔾᔪᑕᐅᔪᓐᓇᕐᓗᓂ ᒫᓐᓇᓕᓴᕐᓂᒃ ᐊᒻᒪ ᓯᕗᓂᒃᓴᒥ ᐃᖅᑲᓇᐃᔭᖅᑎᓄᑦ ᓈᒻᒪᙱᓪᓕᐅᕈᑎᓂᒃ ᐱᓗᐊᖅᑐᒥᒃ 

ᐃᖅᑲᓇᐃᔮᒃᓴᖃᑦᑎᐊᙱᓐᓂᖅ, ᐃᖅᑲᓇᐃᔮᕆᔭᐅᔪᒪᔪᑦ ᐊᒻᒪ ᓇᓃᓐᓂᖏᑦ. ᐃᓄᒋᐊᖕᓂᖏᑦ ᖃᔅᓯᐅᓛᕋᓱᒋᔭᐅᔪᑦ 

ᐃᓚᓕᐅᔾᔨᓂᐊᖅᐳᑦ ᐱᕙᓪᓕᐊᑎᑕᐅᔪᓄᑦ ᐃᖅᑲᓇᐃᔮᒃᓴᑦ ᓇᓚᐅᑦᑖᖅᑕᐅᓯᒪᔪᑦ ᐱᐊᓂᒃᑕᐅᓯᒫᓂᒃᑐᑦ. ᐃᖅᑲᓇᐃᔭᖅᑎᑦᑎᔨᑦ 

ᑎᑎᕋᖅᓯᒪᔪᑦ ᐊᑐᐃᓐᓇᐅᑎᑦᑎᔪᑦ ᐃᖅᑲᓇᐃᔮᒃᓴᓂᒃ ᑐᑭᓯᒋᐊᒐᒃᓴᓂᒃ ᐱᑐᐃᓐᓇᕆᐊᖃᓕᖅᓯᒪᔪᑦ ᑭᒡᓕᓯᓂᐊᖅᑎᒃᑯᓐᓂ. 

ᑭᓯᐊᓂ, ᓇᓗᓇᐃᖅᓯᒪᔪᑦ ᐃᖅᑲᓇᐃᔭᖅᑎᑦᑎᔨᑦ ᑎᑎᕋᖅᓯᒪᔪᑦ ᐊᒡᒍᖅᓯᒪᔪᑦ ᐱᔾᔪᑕᐅᓪᓗᑎᒃ ᐱᓕᕆᕝᕕᒃᑯᑦ ᓯᐊᒻᒪᒃᑎᖅᑕᐅᓯᒪᔪᑦ 

ᐊᓯᖏᓪᓗ ᐊᔾᔨᒌᙱᑦᑐᑦ ᐱᔭᐅᔭᕆᐊᖃᖅᐳᑦ ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᕐᓗᑎᒃ ᑲᓇᑕᒥ ᓈᓴᐃᔨᓂᒃ ᑕᒪᒃᑯᓂᖓ 

ᑎᑎᕋᖅᓯᒪᔪᓂᒃ ᐱᓂᐊᕈᒪᒃᐸᑕ. ᐊᕐᕌᒍᒥ, ᐱᓕᕆᔨᒻᒪᕇᑦ ᖃᐅᔨᒋᐊᕐᕕᐅᖃᑦᑕᓚᐅᖅᐳᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐱᕝᕕᐅᔪᒪᓪᓗᑎᒃ ᑎᑎᕋᖅᓯᒪᔪᓂᒃ ᓯᓚᑦᑐᖅᓴᕐᕕᖕᒧᑦ ᐃᓕᓐᓂᐊᖃᑕᐅᔪᓂᒃ ᐊᒻᒪ ᐃᓕᓐᓂᐊᖅᑕᒥᓂᒃ ᐊᓂᒍᐃᕙᓪᓕᐊᔪᑦ 

ᖃᔅᓯᐅᓂᖏᓐᓂᒃ ᐃᒪᐃᑎᓪᓗᒍ, ᐃᓄᒋᐊᒃᓯᕙᓪᓕᐊᓂᖏᑦ ᐊᒻᒪ ᐃᖅᑲᓇᐃᔮᖅᑖᖅᐸᓪᓕᐊᔪᑦ ᑎᑎᕋᖅᓯᒪᔪᑦ, ᓯᕗᓕᖅᑎᓂᒃ 

ᑭᐅᔭᐅᔪᑦ ᐊᐅᓚᔾᔭᐃᒋᐊᕈᑎᑦ ᐃᖅᑲᓇᐃᔮᒃᓴᐅᓛᕋᓱᒋᔭᐅᔪᓄᑦ. ᖃᔅᓯᑲᓪᓚᑦ ᑭᒡᓕᓯᓂᐊᖅᑕᐅᓯᒪᔪᑦ ᓲᕐᓗ ᓇᓃᒻᒪᖔᑕ 

ᓈᓴᖅᑕᐅᓯᒪᔪᑦ ᐊᒻᒪ ᐳᓴᓐᑎᖓ ᖃᐅᔨᓴᖅᑕᐅᔪᑦ ᐊᑐᓕᖅᑎᑕᐅᕙᒡᓗᑎᒃ ᐃᓱᒪᒋᔭᐅᔪᓄᑦ ᓴᙱᓂᓕᖕᓄᑦ ᐊᒻᒪ 

ᖃᓄᐃᓕᐅᖁᔭᐅᓂᐅᔪᓄᑦ ᐱᓕᕆᔨᐅᖃᑎᒌᓄᑦ ᐱᓕᕆᔾᔪᑕᐅᔫᑉ ᐱᓕᕆᐊᒃᓴᖏᓐᓂᒃ.  

ᑎᑎᕋᖅᓯᒪᔪᓂᒃ ᐃᑲᔫᑎᒃᓴᓪᓗᐊᑕᑦ ᖃᐅᔨᓴᕐᓂᐊᕐᓗᒍ ᐱᓕᕆᔾᔪᑕᐅᔫᑉ ᐃᖅᑲᓇᐃᔮᕆᖁᔭᐅᔪᒧᑦ ᓄᓇᕗᒻᒥ ᐃᖅᑲᓇᐃᔮᓂᒃ 

ᐃᓐᓄᒃᑕᐅᓯᒪᙱᑦᑐᓂᒃ ᓄᑖᙳᕆᐊᖅᑕᐅᓲᑦ ᖃᐅᑕᒫᑦ ᑐᑭᓯᒋᐊᒐᒃᓴᖅᑕᖃᖁᓪᓗᒍ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᓂᑦ 

ᐊᒻᒪ ᓯᕗᓪᓕᐅᔾᔭᐅᒋᐊᓕᖕᓂᒃ.  ᑎᑎᕋᖅᓯᒪᔪᓂᒃ ᐃᓚᒋᐊᖅᓯᒪᓕᓚᐅᖅᑐᑦ ᐃᓄᒃᑐᑦ ᐅᖃᐅᓯᓖᑦ, ᐃᓕᖅᑯᓯᕐᒥ 

ᐅᔾᔨᕈᓱᒃᑎᑦᑎᓂᖅ ᐊᓯᖏᓪᓗ ᐃᖅᑲᓇᐃᔭᖅᑎᑖᕐᓂᐊᕐᓗᓂ ᐊᑐᕈᒥᒋᔭᐅᔪᑦ ᑐᑭᓯᒋᐊᒐᒃᓴᖅᑕᖃᒃᑲᓐᓂᕐᓗᓂ ᓇᓕᐊᒃ ᐃᓄᐃᑦ  

ᐃᖅᑲᓇᐃᔮᖅᑖᓚᐅᕐᒪᖔᑕ ᖃᓪᓗᓈᓂ ᐱᔭᐅᙱᖔᖅᖢᑎᒃ ᒪᓂᓴᐅᑕᐅᖃᑦᑕᖅᓯᒪᔪᑦ ᐃᖅᑲᓇᐃᔮᒃᓴᓂᒃ ᓄᓇᕗᒻᒥ.  

 

ᐃᖅᑲᓇᐃᔭᖅᑎᑦᑎᔨᑦ ᖃᐅᔨᓴᖅᑕᐅᓂᖏᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓴᖅᑭᑦᑎᓲᖑᕗᑦ ᐅᓂᒃᑳᓂᒃ ᐊᒻᒪ ᓈᓴᖅᑕᐅᓯᒪᔪᓂᒃ ᑎᑎᕋᖅᓯᒪᔪᓂᒃ ᐃᖅᑲᓇᐃᔭᖅᑎᑦᑎᔨᓂᒃ 

ᖃᐅᔨᓴᖅᑕᐅᔪᓂᒃ ᓄᓇᕗᒥᐅᓄᑦ. ᐅᓂᒃᑳᓕᐅᖅᑐᖃᓲᖑᕗᖅ ᓴᖅᑭᑕᐅᕙᒃᖢᑎᒡᓗ ᐊᕐᕌᒍᑕᒫᑦ.   ᐊᒻᒪ ᓱᓕ, ᐊᔾᔨᒌᙱᑦᑐᑦ 

ᓇᓴᖅᑕᐅᓯᒪᔪᑦ ᑎᑎᕋᖅᓯᒪᓪᓗᑎᒃ ᐋᖅᑭᒃᑕᐅᓲᖑᒋᓪᓗᑎᒃ ᐃᖅᑲᓇᐃᔭᖅᑎᓂᒃ ᓲᕐᓗ ᐃᖅᑲᓇᐃᔮᓖᑦ ᐃᖅᑲᓇᐃᔭᖅᑎᑦᑎᔨᓄᑦ 

ᖃᓄᐃᑦᑑᓂᖏᑦ (ᐅᑭᐅᖏᑦ, ᐊᖑᑎᑦ/ᐊᕐᓇᐃᑦ, ᐊᒻᒪ ᑭᒃᑯᓐᓂᙶᖅᓯᒪᓂᖏᑦ), ᐃᖅᑲᓇᐃᔮᖏᑦ ᐊᒻᒪ ᓴᓇᕝᕖᑦ, ᐊᒻᒪᓗ, 

ᐃᖅᑲᓇᐃᔮᕆᔭᐅᔪᑦ ᖃᓄᐃᑦᑑᓂᕆᔭᖏᑦ ᐃᖃᓗᖕᓂ ᑎᑎᖅᑲᙳᖅᑎᑕᐅᓲᑦ ᑕᖅᑭᑕᒫᑦ. ᑕᖅᑭᑕᒫᑦ ᐊᒻᒪ ᐊᕐᕌᒍᑕᒫᑦ 

StatsUpdate ᐊᒻᒪ ᓈᓴᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᓐᓄᐊᖅᑕᐅᒐᔪᒃᖢᑎᒃ.      

 

ᓴᖅᑭᓛᖅᑐᑦ/ᓄᑖᑦ ᖃᐅᔨᓴᖅᑕᐅᔪᒃᓴᑦ 

ᑭᒡᓕᓯᓂᐊᖅᑎᒃᑯᑦ ᐃᓚᐅᖃᑕᐅᖕᒥᔪᑦ ᑲᓇᑕᓕᒫᒥ ᐱᕋᔭᒃᑕᐅᕙᒃᑐᓂᒃ ᖃᐅᔨᓴᖅᑐᓂᒃ ᖃᐅᔨᔭᐅᓇᓱᖕᓂᐊᖅᖢᑎᒃ ᓇᓕᐊᒃ 

ᐃᓄᐃᑦ ᓇᕐᕈᒋᔭᐅᓲᖑᖕᒪᖔᑕ ᐱᑦᑎᐊᖅᑕᐅᓲᖑᙱᒻᒪᖔᑕᓗ ᐅᕙᑦᑎᒥᓂᒃ, ᓯᓚᓪᓕᕐᒥᓄᑦ, ᓂᕆᔭᖅᑐᕐᕕᖕᓂ, ᓂᐅᕕᕐᕕᖕᓂ 

ᐊᒻᒪ ᑎᑎᕋᕐᕕᖕᓂ.  ᖃᐅᔨᓴᕈᑕᐅᔪᖅ ᓇᓗᓇᐃᖅᓯᔾᔪᑕᐅᓂᐊᕐᒥᔪᖅ ᓄᖅᑲᖅᑎᑦᑎᔾᔪᑎᓂᒃ ᐱᑕᖃᐅᖅᐸᒃᖢᓂ ᐱᕋᔭᒃᑕᐅᓯᒪᔪᖅ 

ᐊᔪᕐᓇᖅᑐᖅᓯᐅᓕᖅᖢᓂ ᐸᓖᓯᒃᑯᓐᓂ ᐃᑲᔪᖅᑕᐅᑦᑎᐊᕈᓐᓃᖅᖢᓂ, ᐃᖅᑲᖅᑐᐃᕕᒃᑯᑦ ᐅᕝᕙᓘᓐᓃᑦ ᐊᓯᖏᓐᓄᑦ ᓴᐳᔾᔨᔨᐅᔪᓄᑦ. 

ᐊᒻᒪ ᓱᓕ, ᑭᒡᓕᓯᓂᐊᖅᑎᒃᑯᑦ ᐃᑲᔪᖅᓱᐃᕗᑦ ᖃᐅᔨᓴᖅᑕᐅᔪᓂᑦ ᐃᓄᐃᑦ ᐊᑦᑕᕐᓇᖅᑐᒦᖃᑦᑕᖅᑐᓂᒃ ᐊᒻᒪ ᓴᐃᓕᕝᕕᐅᓐᓇᖅᑐᓂᒃ 

ᑲᑎᖅᓱᐃᓛᖅᑐᑦ ᑎᑎᕋᖅᑕᐅᔪᓂᒃ 1,400 ᐊᐱᖅᓱᖅᑕᐅᔪᓂᒃ ᓄᓇᕗᒻᒥ ᔪᓚᐃ ᐊᒻᒪ ᓯᑎᐱᕆ 2018 ᐊᑯᓐᓂᖓᓐᓂ 

ᓯᕘᕋᓵᖅᑕᐅᓲᓂᒃ, ᐃᖢᕆᓲᖑᙱᑦᑐᓂᒃ ᐊᒻᒪ ᐊᑦᑕᕐᓇᖅᑐᒦᑦᑐᓂᒃ ᐃᓄᖕᓄᑦ ᖃᐅᔨᔭᐅᖃᑦᑕᖅᓯᒪᔪᓂᒃ ᐅᕙᑦᑎᒥᖕᓂ ᐊᒻᒪ 

ᐃᓄᒋᐊᒃᑐᒃᑯᕕᖕᓂ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑲᔪᕐᒥᔪᑦ ᐅᑭᐅᖅᑕᖅᑐᒥ ᐱᓕᕆᐊᖑᕙᓪᓕᐊᔪᒪᔪᓂᒃ 

ᖃᐅᔨᓴᖅᑕᐅᔪᒪᓪᓗᑎᒃ ᐳᓚᕋᖅᑐᓕᕆᔨᓄᑦ ᓄᒃᑕᕐᓂᕆᔭᐅᕙᒃᑐᖅ ᐊᑭᓕᖅᓱᕆᐊᖃᖅᐸᒃᑕᖏᓪᓗ, ᐱᓕᕆᐊᖑᓂᐊᖅᑐᖅ 

ᐱᓕᕆᖃᑎᒌᒡᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ/ᓄᒃᑕᖅᑎᒃᑯᑦ ᐊᒻᒪ ᑲᓇᑕᒥ ᓇᐃᓴᐃᔩᑦ. 

 

 

 

 

 

 

 

 

 

 ᐊᒻᒪ ᓱᓕ, ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᕐᓂᖅ, ᑎᒥᒃᑯᑦ ᖃᓄᐃᙱᑦᑎᐊᕐᓂᖅ, ᐊᑦᑕᕐᓇᖅᑕᐃᓕᒪᓂᖅ ᐊᒻᒪ 

ᐃᓅᓯᖃᑦᑎᐊᖅᑐᓕᕆᔨᒃᑯᑦ ᑮᓇᐅᔭᓕᕆᔨᒃᑯᓐᓂ ᖃᐅᔨᒋᐊᖅᓯᒪᓕᕐᒥᔪᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓄᑦ ᓈᓴᖅᑕᐅᓯᒪᔪᓂᒃ 

ᐃᑲᔪᖅᑕᐅᔪᒪᓪᓗᑎᒃ ᖃᐅᔨᓴᕐᓂᐊᖅᑎᓪᓗᒋᑦ ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ, ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᒻᒪ ᖃᓄᐃᙱᑦᑎᐊᕐᓂᕐᒧᑦ ᖃᐅᔨᓴᖅᑕᐅᓗᑎᒃ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ. ᖃᐅᔨᓴᓛᖅᑐᑦ ᐱᓕᕆᖃᑎᖃᕐᓗᑎᒃ 

ᐃᖅᑲᓇᐃᔭᕐᕕᖕᒥ ᖃᓄᐃᙱᑦᑎᐊᖅᑐᓕᕆᔨᒃᑯᑦ ᐊᒻᒪ ᐃᖅᑲᓇᐃᔮᒧᑦ ᐋᓐᓂᐊᖃᖅᑕᐃᓕᒪᑎᑦᑎᔨᒃᑯᑦ ᐋᓐᑎᐅᕆᐆᒥ 

ᐃᖅᑲᓇᐃᔭᖅᑎᓄᑦ.   

ᐸᕐᓇᐃᓗᑎᒃ ᐊᐅᓚᑦᑎᔾᔪᑎᒃᓴᓂᒃ ᐅᑭᐅᖅᑕᖅᑐᒥ ᐅᖃᐅᓯᐅᕙᓪᓕᐊᔪᓂᒃ ᔫᑳᓐᒥ ᑭᒡᓕᓯᓂᐊᖅᑎᒃᑯᑦ ᓈᓴᐃᔨᓄᑦ ᐱᖓᓱᓂ 

ᐊᕕᒃᓯᒪᓂᐅᔪᓂ ᐱᐅᓯᒋᐊᖅᓯᒪᓂᖅᓴᒥᒃ ᐱᓕᕆᓕᕐᒥᔪᑦ. ᐃᒪᐃᒃᑲᓗᐊᖅᑎᓪᓗᒍ ᐱᓕᕆᐊᖑᔪᖅ 

ᑲᑎᒪᔾᔪᑕᐅᒋᐊᖃᕐᓂᐊᕋᓗᐊᖅᑎᓪᓗᒍ ᐃᓱᒪᒋᔭᖏᓐᓂᒃ ᑐᓴᖃᑎᒌᒡᓗᑎᒃ ᓈᓴᖅᑕᐅᒋᐊᓕᖕᓂᑦ ᓱᓕ, ᐱᒻᒪᕆᐅᓪᓗᓂ 

ᐱᔾᔪᑕᐅᔪᖅ ᑲᑎᒪᑎᑕᐅᓛᖅᑐᑦ ᑭᒡᓕᓯᓂᐊᖅᑎᒃᑯᓐᓄᑦ ᑐᑭᒧᐊᒃᑎᑦᑎᔩᑦ ᑭᒡᓕᓯᓂᐊᖅᑎᒻᒪᕇᓪᓗ ᑲᓇᑕᒥ ᖃᐅᔨᓇᓱᒡᓗᑎᒃ 

ᖃᐅᔨᓴᕆᐊᖃᕐᓂᕐᒥᒃ ᐱᓕᕆᐊᒃᑯᒥᒋᔭᐅᔪᓂᒃ ᐊᒃᑐᐊᓂᓕᖕᓂᓪᓗ ᐊᕕᒃᑐᖅᓯᒪᔪᓄᑦ. ᑭᖑᓪᓕᖅᐹᖅ ᑲᑎᒪᓂᖅ ᐅᓪᓗᖓ 

ᐅᖃᐅᓯᐅᓛᖅᑐᖅ ᐊᑐᐃᓐᓇᕈᖅᓯᒪᔭᕆᐊᓖᑦ ᐋᖅᑭᒃᓱᖅᑕᐅᒋᐊᓖᑦ ᐋᖅᑭᒃᑕᐅᕌᓪᓚᓚᐅᕐᓗᑎᒃ.  

 

ᐊᓯᖏᑦ ᐱᓕᕆᐊᖑᐃᓐᓇᖅᑐᑦ ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓕᕆᐊᑦ 

ᖁᓛᓂ ᓇᓗᓇᐃᖅᓯᒪᔪᑦ ᐱᓕᕆᐊᒃᓴᑦ ᐊᓯᖔᖓᒍᑦ, ᑭᒡᓕᓯᓂᐊᖅᑎᒃᑯᑦ ᐱᓕᕆᐊᒃᓴᖃᖅᐳᑦ ᖃᔅᓯᑲᓪᓚᖕᓂ 

ᖃᐅᔨᓴᖅᑕᐅᖏᓐᓇᖅᑐᓂᒃ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᓚᒋᔭᐅᓪᓚᕆᒃᑐᑦ ᓄᓇᕗᒻᒥ ᓂᕿᒃᓴᖃᑦᑎᐊᕆᐊᖃᕐᓂᕐᒧᑦ 

ᐱᓕᕆᖃᑎᒌᓄᑦ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᑲᔪᖅᓱᐃᑦᑎᐊᖅᓯᒪᕗᑦ ᐱᓕᕆᐊᓂᒃ ᑖᒃᑯᓄᖓ ᐱᓕᕆᖃᑎᒌᓄᑦ 

ᐊᑐᐃᓐᓇᐅᑎᑦᑏᓐᓇᖅᐸᒃᖢᑎᒡᓗ ᑎᑎᕋᖅᓯᒪᔪᓂᒃ ᐃᑲᔪᖅᑐᐃᓂᕐᒥᒃ ᐱᔭᐅᓂᐊᖅᑎᓪᓗᒋᑦ ᑲᑐᔾᔨᖃᑎᒌᓄᑦ 

ᓯᕗᓪᓕᐅᔾᔭᐅᖁᔭᐅᔪᑦ. ᑭᒡᓕᓯᓂᐊᖅᑎᒃᑯᑦ ᐃᓚᐅᓲᖑᕗᑦ ᑲᑐᔾᔨᖃᑎᒌᒃᑯᑦ ᐊᕐᕌᒍᑕᒫᑦ ᖃᐅᔨᓴᖅᖢᑎᒃ 

ᑲᑎᒪᓂᕆᖃᑦᑕᖅᑕᖏᓐᓄᑦ. ᖃᐅᔨᔭᐅᔪᑦ ᓂᖀᑦ ᐊᑭᖏᓐᓂᒃ ᖃᐅᔨᓴᖅᑕᐅᔪᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᓲᖑᕗᑦ 

ᑲᑐᔾᔨᖃᑎᒌᓄᑦ ᐸᕐᓇᒍᑎᓄᑦ ᓂᕿᑦᑎᐊᕙᓕᕆᓂᕐᒧᑦ ᐱᓕᕆᐊᓂᒃ ᐊᖏᒡᓕᑎᓪᓗᒍᓗ ᓂᕿᑦᑎᐊᕙᓕᕆᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᑦ ᒫᓐᓇ ᐊᐅᓚᑕᖏᓐᓄᑦ.  

 

ᐊᒻᒪ ᓱᓕ, ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐊᔾᔨᒌᙱᑦᑐᓂᒃ ᐱᓕᕆᕝᕕᖕᒥᐅᑕᐅᖃᑎᒌᙱᑦᑐᑦ ᑲᑎᒪᔨᕋᓛᓂᒃ − ᐃᓅᖃᑎᒌᑦ 

ᒪᑭᑕᓇᓱᐊᕐᓂᕐᒧᑦ ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᑦ ᐊᒻᒪ ᐃᑲᔫᑕᐅᔪᓐᓇᖅᑐᓄᑦ ᐱᕙᓪᓕᐊᓂᕐᒧᑦ ᐅᖃᐅᔾᔪᐃᒋᐊᖅᑏᑦ. 

ᑭᒡᓕᓯᓂᐊᖅᑎᒃᑯᑦ ᐃᓚᐅᓂᕆᔭᖓ ᑲᑦᑐᕈᑕᐅᓲᖑᕗᑦ ᓈᓴᖅᑕᐅᒋᐊᓕᖕᓄᑦ ᐅᖃᐅᔾᔪᖅᑐᐃᓂᕐᒧᑦ ᐊᒻᒪ ᐃᓅᖃᑎᒌᓄᑦ 

ᒪᑭᑕᓇᓱᐊᕐᓂᕐᒧᑦ ᑎᑎᕋᖅᓯᒪᔪᓂᒃ ᑐᓴᖅᑕᐅᓯᒪᔪᓄᑦ ᐅᖃᐅᓯᒃᓴᓄᑦ ᐊᓯᔾᔨᖅᐸᓪᓕᐊᔪᓄᑦ ᓄᓇᓕᖕᓂ 

ᖃᓄᐃᙱᑦᑎᐊᕈᑎᖏᓐᓄᑦ. ᐃᑲᔪᖅᓱᖅᑕᐅᖏᓐᓇᖅᐳᑦ ᑲᑎᖅᓱᖅᑕᐅᓪᓗᑎᒃ ᑕᑯᔭᐅᑎᑦᑎᕙᒃᖢᑎᒡᓗ ᑎᑎᕋᖅᓯᒪᔪᓂᒃ ᐊᒻᒪ 

ᐊᑐᖅᑕᐅᕙᓪᓕᐊᓇᔭᖅᑐᓄᑦ ᐅᖃᐅᔾᔪᖅᑐᐃᓂᖅ ᐊᔾᔨᒌᙱᑦᑐᓂᒃ ᐃᓅᖃᑎᒌᑦ ᒪᑭᑕᓇᓱᐊᕐᓂᕐᒧᑦ ᐱᔾᔪᑕᐅᔪᓂᒃ ᓲᕐᓗ 

ᑮᓇᐅᔭᓕᐅᕋᓱᖕᓂᕐᒧᑦ ᐱᕙᓪᓕᐊᓂᕐᒧᓪᓗ, ᓇᖕᒥᓂᖃᕐᓂᕐᒧᑦ, ᐃᖅᑲᓇᐃᔭᖅᑎᐅᓂᕐᒧᑦ, ᐃᓕᓐᓂᐊᕐᓂᕐᒧᑦ, ᐃᓅᖃᑎᒌᓄᑦ, 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪ ᐱᕋᔭᖃᑦᑕᕐᓂᕐᒧᑦ ᓈᓴᖅᑕᐅᓯᒪᔪᓂᒃ. ᑭᒡᓕᓯᓂᐊᖅᑎᒃᑯᑦ ᐃᑲᔪᓚᐅᕐᒥᔪᑦ ᐊᐱᖅᑯᑎᓂᒃ 

ᕿᒥᕐᕈᔪᓂᒃ ᓄᓇᕗᒻᒥ ᓱᕐᕋᖕᓇᖅᑐᖅ ᖃᐅᔨᓴᕈᑕᐅᑎᓪᓗᒍ ᑮᓇᐅᔭᓕᕆᔨᒃᑯᓐᓂ, ᑐᓂᓯᓚᐅᖅᖢᑎᒡᓗ ᑕᐅᑐᖅᑰᖅᑕᐅᔪᓂᒃ 

ᐊᑐᖅᑕᐅᕙᓪᓕᐊᓇᔭᖅᑐᑦ ᐊᒃᓱᕈᕐᓇᖅᑐᓂᒃ ᖃᐅᔨᔭᐅᖃᑦᑕᖅᓯᒪᔪᓂᒃ ᐊᐱᖅᓱᕐᓂᒃᑯᑦ ᖃᐅᔨᓴᓕᕌᖓᑕ ᓄᓇᕗᒻᒥ 

ᐅᑭᐅᖅᑕᖅᑐᒥ ᑎᑎᕋᖅᑕᐅᕙᓪᓕᐊᔪᑦ ᓯᕗᓪᓕᐅᔾᔭᐅᔪᒪᔪᓂᒃ ᐱᓕᕆᑎᓪᓗᒋᑦ. ᑕᐅᑐᖅᑰᖅᑕᐅᔪᑦ ᐊᑐᐃᓐᓇᕈᖅᑎᑕᐅᔪᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓄᑦ ᐅᓂᒃᑲᐅᓯᐅᓚᐅᖅᐳᑦ ᐊᑐᖅᑕᐅᓚᐅᖅᓯᒪᓂᖏᓪᓗ ᐱᕐᔪᐊᖑᓪᓗᑎᒃ ᑭᐅᔭᐅᑲᑕᒃᑐᑦ 

ᐅᑭᐅᖅᑕᖅᑐᒥ ᐱᕙᓪᓕᐊᑎᑦᑎᔨᑦ ᒥᓂᔅᑕᑦ ᑲᑎᒪᑎᓪᓗᒋᑦ ᒪᓐᑐᕆᐊᓕᒥ ᓯᑎᐱᕆ 2017−ᒥ. ᐅᑭᐅᖅᑕᖅᑐᒥ ᑎᑎᕋᖅᑕᐅᔪᑦ 

ᓯᕗᓪᓕᐅᔾᔭᐅᔪᒪᔪᑦ ᐊᐅᓚᑕᐅᕗᑦ ᑲᑎᒪᔨᕋᓛᓄᑦ ᐃᓚᖃᖅᑐᑦ ᐸᕐᓇᒃᑕᐅᔪᓂᒃ ᐊᒻᒪ ᓇᖕᒥᓂᖃᕐᓂᕐᒧᑦ ᐊᐅᓚᑦᑎᔨᓂᒃ ᓄᓇᕗᒻᒥ 

ᑮᓇᐅᔭᓕᕆᔨᒃᑯᓐᓂ ᐊᒻᒪ ᐅᑭᐅᖅᑕᖅᑐᒧᑦ ᐋᓪᐴᑕᒥ ᐱᕙᓪᓕᐊᑎᑦᑎᔨᑦ ᑲᑎᒪᔨᕋᓛᓄᑦ. 
 

 

ᖃᐅᔨᓴᖅᑕᐅᔪᓂᒃ ᐱᓕᕆᐊᑦ  

ᐅᓄᖅᓯᒋᐊᖅᑕᐅᓇᓱᒃᑎᓪᓗᒋᑦ ᐃᓄᐃᑦ ᑭᒡᒐᖅᑐᐃᔪᑦ ᐊᐅᓚᑦᑎᔨᒃᑯᓐᓂ ᑭᒡᒐᖅᑐᐃᔨᓂᒃ, ᐃᓚᒋᔭᐅᔾᔪᑎᑖᖅᓯᒪᔪᖅ ᓄᓇᕗᒻᒥ 

ᐊᖏᖃᑎᒌᒍᑎᒥ ᐱᒋᐊᖅᑎᑕᐅᓚᐅᖅᓯᒪᕗᖅ ᖃᐅᔨᓴᖅᑎᓂᒃ ᐊᖓᔪᖅᑳᖑᓕᖅᖢᑎᒃ ᓯᕗᓕᖅᑎᒃᓴᐅᓂᕐᒧᑦ 

ᐃᓕᓐᓂᐊᖅᐸᓪᓕᐊᔪᓂᒃ. ᖃᐅᔨᓴᖅᑐᓕᕆᔨᒃᑯᑦ ᐋᖅᑭᒃᓯᓚᐅᖅᐳᑦ ᐃᓕᓐᓂᐊᖅᑕᐅᔪᒃᓴᓄᑦ ᐸᕐᓇᐅᑎᒥᒃ ᖃᐅᔨᒪᔾᔪᑎᒃᓴᓂᒃ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ ᓈᒻᒪᒃᑐᒥᒃ ᐱᓕᕆᔾᔪᑎᖃᑦᑎᐊᕐᒪᖔᑦ ᖃᐅᔨᓴᕈᑎᓄᑦ, ᐱᓕᕆᐊᓄᑦ ᐊᐅᓚᑦᑎᔾᔪᑎᓄᑦ, 

ᐸᕐᓇᐅᑎᓄᑦ ᐊᒻᒪ ᖃᐅᔨᓴᕈᑎᓄᑦ. 

 

 

 

 

 

 

 

 

 

 ᐃᓕᓐᓂᐊᖅᑎᑦᑎᔾᔪᑎᒃᓴᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ ᐃᓚᐅᑎᑦᑎᖕᒪᑦ ᐃᓚᐅᑦᑎᐊᖃᑦᑕᖅᑐᓂᒃ ᑲᑎᒪᔪᓂᒃ ᐱᕐᔪᐊᓂᒃ 

ᑲᓇᑕᒥ ᑐᖅᑲᖅᑕᕐᕕᖕᓂ ᓲᕐᓗ ᑲᓇᑕᒥ ᓈᓴᐃᔩᑦ ᐊᒻᒪ ᐃᖅᑲᓇᐃᔭᖅᑎᑦᑎᔩᑦ ᐊᒻᒪ ᐃᓅᓯᓕᕆᔨᒃᑯᑦ ᑲᓇᑕᒥ, ᐃᖅᑲᓇᐃᔮᒥᓗ 

ᐱᔭᒃᓴᐃᑦ ᓈᓴᖅᑕᐅᓯᒪᔪᑦ ᐊᒻᒪ ᖃᐅᔨᓴᖅᑐᓂᒃ ᐱᓕᕆᐊᑦ.  ᑖᒃᑯᓇᙵᑦ ᓄᓇᕗᒻᒥ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᓯᒪᙱᑦᑐᑦ 

ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ ᐊᒻᒪ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᓯᒪᔪᑦ ᐱᓇᓱᐊᕈᓯᑕᒫᑦ ᑲᑎᒪᕙᒃᖢᑎᒃ 

ᐱᓕᕆᔾᔪᑎᒃᓴᓕᕆᔭᖏᑦ ᐊᒻᒪ ᑲᑎᙵᓪᓗᑎᒃ ᐱᒋᐊᖅᑎᑕᐅᓚᐅᖅᓯᒪᔪᑦ ᒫᔾᔨ 2018-ᒥ ᐃᖃᓗᖕᓂ ᖃᐅᔨᓴᖅᑕᐅᑎᓪᓗᒍ 

ᑎᑎᕋᖅᑕᐅᒋᐊᕐᖓᖅᑐᖅ ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑎᑦ ᖃᐅᔨᓴᖅᑕᐅᔪᓂᒃ. ᐃᖅᑲᓇᐃᔭᖅᑎᙳᕆᐅᖅᓴᔪᖅ 

ᐃᓚᐅᖃᑦᑕᓚᐅᕐᒥᔪᖅ ᐱᓕᒻᒪᒃᓴᖅᑎᑕᐅᔪᓂᒃ ᖃᐅᔨᓴᕐᓂᕐᒥ ᐃᖅᑲᓇᐃᔭᕐᕕᒋᔭᒥᒃ ᐱᓕᒻᒪᒃᓴᖅᑕᐅᖃᑦᑕᓚᐅᖅᑐᑦ, 

ᑎᑎᕋᖅᓯᒪᔪᓂᒃ ᑲᑎᖅᓱᐃᔪᓂᒃ ᐱᓕᕆᖃᑕᐅᓗᑎᒃ ᓂᖀᑦ ᐊᑭᖏᑦ ᖃᐅᔨᓴᖅᑕᐅᑎᓪᓗᒋᑦ, ᓈᓴᐃᔩᑦ ᑐᓴᕋᓱᒡᕕᐅᑎᓪᓗᒋᑦ ᐊᒻᒪ 

ᓈᓴᐃᔩᑦ ᖃᐅᔨᓴᖅᑕᐅᑎᓪᓗᒋᑦ (ᐋᑐᕚᒥ), ᐊᐱᖅᑯᑎᒃᓴᑦ ᖃᐅᔨᓇᓱᒃᑕᐅᓗᑎᒃ ᐊᒻᒪ ᐊᒡᓚᕝᕕᓕᕆᔾᔪᑎᑦ (ᐃᖃᓗᖕᓂ) 

ᐃᓕᓐᓂᐊᖅᑕᐅᓗᓂᓗ ᐱᓕᕆᐊᒃᓴᓂᒃ ᐊᐅᓚᑦᑎᔪᓐᓇᕐᓂᖅ (ᐃᖃᓗᒃᑑᑦᑎᐊᕐᒥ). ᓴᖅᑭᔮᕐᓂᖏᑦ ᓈᓴᖅᑕᐅᓯᒪᔪᑦ ᐃᓗᓕᖏᑦ 

ᐊᒻᒪ ᖃᐅᔨᓴᕈᑎᓄᑦ ᖃᓄᐃᓕᐅᕈᑕᐅᔪᒪᔪᑦ 'ᐃᓕᓐᓂᐊᕐᓂᒃᑯᑦ ᐱᓕᕆᓗᑎᒃ' ᐃᓕᓐᓂᐊᖅᑎᑦᑎᔾᔪᑕᐅᔪᒪᕗᑦ ᐱᐅᕋᖅᑕᐅᓗᑎᒃ 

ᐊᔪᖅᑕᐅᙱᑦᑐᑦ ᐊᒻᒪ ᐱᓕᕆᖃᑦᑕᖅᓯᒪᔭᖏᑦ ᖃᐅᔨᒪᔭᖏᑦ ᐃᓱᒪᖅᓲᑕᐅᔪᓐᓇᖅᑐᑦ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐃᓗᓕᖏᓐᓂᒃ 

ᐊᒻᒪ ᐊᑐᖅᑕᐅᔪᒃᓴᓂᒃ ᐋᖅᑭᒃᑕᐅᓯᒪᔪᓂᒃ ᐊᕐᕌᒎᓛᖅᑐᖅ ᐃᓕᓐᓂᐊᖅᑕᐅᓛᖅᑐᑦ ᐊᑕᖏᕐᓗᒋᑦ ᐃᓕᓐᓂᐊᖅᑕᐅᔪᓐᓇᖁᓪᓗᒋᑦ.  

 

ᐊᕐᕌᒍᕆᓵᖅᑕᑦᑎᓐᓂ, ᖃᐅᔨᓴᖅᑐᓕᕆᔨᒃᑯᑦ ᖃᐅᔨᓴᓗᐊᒃᑲᓐᓂᓕᓚᐅᖅᐳᑦ ᓄᓇᕗᒻᒥ ᐃᖅᑲᓇᐃᔮᓂᒃ ᐃᓐᓄᒃᑕᐅᓯᒪᙱᑦᑐᓂᒃ 

ᖃᐅᔨᓇᓱᒃᖢᑎᒃ. ᐱᕙᒌᔭᖅᐸᓪᓕᐊᓕᓚᐅᕆᕗᑦᑕᐅᖅ ᐊᑐᖅᑕᐅᔪᒃᓴᓂᒃ ᐱᓕᕆᔾᔪᓯᕐᓂᒃ ᒪᓕᒋᐊᓕᖕᓂᓪᓗ ᐱᓕᕆᓂᐊᕐᓗᒋᑦ 

ᑖᒃᑯᐊ ᖃᐅᔨᓴᕈᑎᑦ ᖃᐅᔨᒪᔾᔪᑎᒃᓴᐅᓗᑎᒃ ᓯᕗᓂᒃᓴᑦᑎᓐᓂ ᑭᓱᑐᐃᓐᓇᓂᒃ ᐊᖏᒡᓕᑎᑦᑎᓂᐊᓕᕐᓂᕐᒥᒃᐸᑕ. ᖃᐅᔨᓴᖅᑎᑦ 

ᐃᓚᐅᑦᑎᐊᓚᐅᕐᒥᔪᑦ ᐊᔾᔨᒌᙱᑦᑐᓂᒃ ᖃᐅᔨᓴᕈᑎᒃᓴᓂᒃ ᑭᒡᓕᓯᓂᐊᖅᑎᒃᑯᓐᓄᑦ ᐱᓕᕆᐊᖑᖃᑦᑕᖅᑐᓂᒃ.  

 

ᑎᑎᕋᖅᓯᒪᓂᓕᒃ 23-ᒧᑦ ᐃᑲᔫᑎᒃᓴᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᓚᐅᖅᐳᑦ ᑲᓇᑕᒥ ᓈᓴᐃᔨᓂᒃ, ᓄᓇᕗᑦ ᑐᙵᕕᒃᑯᑦ ᑎᒥᖓᓐᓂᒃ ᐊᒻᒪ 

ᐃᓅᓯᓕᕆᔨᒃᑯᑦ ᑲᓇᑕᒥ ᐱᓕᕆᖁᓪᓗᒋᑦ ᐱᑖᖃᑕᐅᓯᒪᔪᑦ ᐃᓚᐅᖃᑦᑕᕐᓂᖏᑦ ᖃᐅᔨᓴᖅᑕᐅᓪᓗᑎᒃ, ᐋᖅᑭᒃᓯᓗᑎᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ ᐃᓄᖕᓂ ᐊᐱᖅᓱᖅᑎᒃᓴᓂᒃ ᓄᓇᖃᖅᑳᖅᓯᒪᔪᑦ ᖃᐅᔨᓴᖅᑕᐅᓂᐊᓕᕌᖓᑕ 

ᐊᒻᒪ ᐱᑕᖃᙱᓐᓂᐅᔪᑦ ᖃᐅᔨᓴᖅᑕᐅᓗᑎᒃ, ᐅᔾᔨᕆᔭᐅᑎᓪᓗᒍᓗ ᓯᐊᒻᒪᒃᑎᕆᓂᖅ ᖃᐅᔨᔭᐅᕙᓪᓕᐊᔪᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓂᒃ ᖃᐅᔨᓴᖅᑎᓂᒃ.    ᑖᒃᑯᐊ ᐱᓕᕆᐊᑦ ᐱᓕᕆᐊᖑᓚᐅᖅᐳᑦ ᐃᓚᒋᔭᐅᓪᓗᑎᒃ ᑭᒡᓕᓯᓂᐊᖅᑎᒃᑯᑦ 

ᐃᑲᔫᑎᒋᔭᖏᓐᓄᑦ ᑎᑎᕋᖅᓯᒪᓂᓕᒃ 23 ᓄᓇᕗᒻᒥ ᐊᖏᖃᑎᒌᒍᑎᒦᑦᑐᖅ ᒪᓕᒃᖢᒍ. ᐱᐊᓂᒃᑕᐅᑎᓪᓗᒍ, ᓴᒃᑯᑕᐅᓚᐅᖅᐳᑦ 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔪᒃᓴᙳᖅᖢᑎᒃ ᐃᓄᐃᑦ ᐃᖅᑲᓇᐃᔭᖅᑎᑦ ᒐᕙᒪᒃᑯᓐᓂ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᒫᓐᓇ 

ᖃᐅᔨᓴᖅᐸᓪᓕᐊᕗᑦ ᐱᐅᓯᒋᐊᕈᑕᐅᔪᓐᓇᖅᑐᓂᒃ ᑭᖑᓪᓕᕐᒥ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ ᖃᐅᔨᓴᖅᑎᓂᒃ 

ᓂᐅᕕᐊᕆᓗᒋᑦ ᒫᓐᓇᓕᓴᐃᑦ ᖃᕋᓴᐅᔭᓕᕆᔪᓐᓇᐅᑎᑦ, ᐋᖅᑭᒡᓗᒋᓪᓗ ᖃᕋᓴᐅᔭᒃᑯᑦ ᐊᐱᖅᑯᑎᑦ ᐃᓄᒃᑎᑑᖅᑐᑦ ᐊᒻᒪ 

ᐃᓄᐃᓐᓇᖅᑐᓐ ᐊᒻᒪᓗ ᖃᓪᓗᓈᑐᑦ ᐊᒻᒪ ᐅᐃᕖᑐᑦ, ᐃᓚᒃᑲᓐᓂᕐᓗᒋᓪᓗ ᖃᐅᔨᓴᕈᑎᑦ ᐃᓚᓕᐅᑎᓗᒋᑦ ᖃᐅᔨᒋᐊᕐᕕᒃᓴᑦ 

ᓇᓗᓇᐃᖅᑕᓯᒪᔪᑦ ᐃᖅᑲᓇᐃᔭᖅᑎᐅᓚᐅᑲᒃᑐᓂᒃ ᐊᒻᒪ ᐃᓇᖐᕙᒃᑐᓂᒃ/ᐃᓇᖐᓪᓗᑎᒃ ᐃᓕᓴᐃᔨᐅᓚᐅᑲᒃᐸᒃᑐᓂᒃ.   

 

ᑎᑎᕋᖅᓯᒪᓂᓕᒃ 12-ᒧᑦ ᐃᑲᔫᑎᒃᓴᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᓚᐅᓲᖑᕗᑦ ᐱᓕᕆᐊᓂᒃ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᖃᐅᔨᓴᖅᑎᑦ ᑲᑎᒪᔨᕋᓛᓂᒃ 

ᐱᓕᕆᖃᑎᖃᓕᕌᖓᑕᓗ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ, ᒪᐃᔭᓂᒃ, ᒪᓕᒐᓕᐅᖅᑎᓂᒃ ᐊᓯᖏᓐᓂᒡᓗ 

ᑭᒡᒐᖅᑐᐃᔨᓂᒃ ᖃᐅᔨᓴᖅᐸᒃᑐᓂᒃ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᐊᒃᑐᐃᔾᔪᑕᐅᓲᓂᒃ ᐅᔭᕋᖕᓂᐊᖅᑕᐅᕙᓪᓕᐊᔪᓂᒃ 

ᓄᓇᓕᖕᓂ ᐃᓅᓯᖏᓐᓄᑦ ᐊᒻᒪ ᐃᓄᐃᑦ ᖃᓄᐃᙱᑦᑎᐊᕈᓯᖏᓐᓄᑦ. ᖃᖓᙳᕌᖓᑦ ᖃᐅᔨᓴᕆᐊᖅᑐᑦ ᓂᐅᕐᕈᒑᖓᑕ 

ᐱᓕᕆᓲᖑᕗᑦ ᓂᕈᐊᖅᑕᐅᓯᒪᔪᓂᒃ ᓄᓇᓕᖕᓂ ᐱᖓᓱᓂ ᓄᓇᕗᒻᒥ ᐊᕕᒃᑐᖅᓯᒪᔪᓂᒃ ᓴᖅᑭᑦᑎᑎᒋᐊᖃᖅᖢᑎᒃ 

ᐊᓯᔾᔨᖅᐸᓪᓕᐊᔪᓂᒃ ᓄᓇᓕᖕᓂ ᖃᓄᐃᓕᖓᓂᕆᔭᖏᓐᓂᒃ ᑎᑎᕋᖅᓯᒪᔪᑦ ᒪᓕᒃᖢᒋᑦ ᐊᐅᓚᔾᔭᒋᐊᕈᑎᑦ ᑲᑎᒪᔨᕋᓛᓄᑦ 

ᖃᐅᔨᓴᕐᓗᒋᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᓄᓇᖅᑲᑎᒌᓂᒃ. ᕿᑎᕐᒥᐅᓂᒃ ᓄᓇᓕᖕᒥᐅᑦ ᖃᐅᔨᓴᖅᑕᐅᓪᓗᑎᒃ ᐅᐸᒃᑕᐅᓚᐅᖅᑐᑦ 

(ᒫᔾᔨ 20-21, 2017 ᖁᕐᓗᖅᑐᒥ), ᑭᕙᓪᓕᕐᒥᐅᓪᓗ ᐅᐸᒃᑕᐅᓚᐅᖅᑐᑦ (ᐊᐃᕐᕆᓕ 24-25, 2017 ᐊᕐᕕᐊᑦ), ᐊᒻᒪ 

ᕿᑭᖅᑖᓗᖕᒥ ᓄᓇᓕᒃ ᐅᐸᒃᑕᐅᓚᐅᕐᒥᔪᖅ (ᔪᓚᐃ 5-6, 2017 ᐃᒃᐱᐊᕐᔪᒃ). ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓄᓇᓕᖕᓂ 

ᑎᑎᕋᖅᓯᒪᔪᓂᒃ ᐅᓂᒃᑲᐅᓯᖃᓲᖑᕗᑦ ᓄᓇᓕᖕᓄᐊᖅᓯᒪᑎᓪᓗᒋᑦ ᓲᕐᓗ ᐃᓄᒋᐊᖕᓂᖏᑦ, ᐃᖅᑲᓇᐃᔮᓕᑦ, 

ᐋᓐᓂᐊᖃᕐᓇᙱᑦᑐᓕᕆᓂᖅ, ᐱᕋᔭᖃᑦᑕᖅᑐᑦ, ᐃᒻᒥᓃᖃᑦᑕᖅᑐᑦ, ᐃᓕᓐᓂᐊᖃᑕᐅᔪᑦ ᐊᒻᒪ ᓂᖃᐃᓱᖅᑏᑦ. ᑖᒃᑯᐊᓗ 

ᐊᑐᖅᑕᐅᓕᓲᖑᓪᓗᑎᒃ ᖃᐅᔨᓴᕈᑕᐅᓪᓗᑎᒃ ᖃᓄᐃᓕᕙᓪᓕᐊᔪᓂᒃ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᖃᓄᐃᓕᖓᓕᖅᑐᓂᒃ 

ᐱᓕᕆᕝᕕᐅᔪᓂᒃ ᓄᓇᓕᖕᓂ.  

 

ᓄᓇᓕᖕᓂ ᐃᓅᖃᑎᒌᓄᑦ−ᒪᑭᑕᓇᓱᐊᕐᓂᕐᒧᑦ ᑎᑎᕋᖅᓯᒪᔪᑦ ᐱᓕᕆᐊᑦ  

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᓚᐅᓲᖑᕗᑦ ᓄᓇᓕᖕᓂ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᑎᑎᕋᖅᑕᐅᓪᓗᑎᒃ ᐱᓕᕆᐊᓂᒃ 

ᐊᔾᔨᒌᒃᐸᙱᖦᖢᑎᒃ ᓄᓇᕗᒻᒥ ᓄᓇᓕᖕᓂ ᓇᓗᓇᐃᖅᓯᔾᔪᑎᓂᒃ ᑭᒡᓕᓯᓂᐊᖅᑎᒃᑯᑦ ᐃᑭᐊᖅᑭᕕᖓᓐᓂᒃ ᑎᑎᕋᖅᑕᐅᖃᑕᐅᓯᒪᔪᑦ 

ᑖᒃᑯᐊ ᐱᓕᕆᐊᑦ ᐱᔾᔪᑎᒋᓪᓗᒋᑦ ᐊᑯᓂᐅᔪᒃᑯᑦ ᐱᓕᕆᐊᖑᙱᖔᖅᖢᑎᒃ ᑐᕌᒐᖃᓪᓗᐊᑕᕐᓗᑎᒃ ᓇᓗᓇᐃᖅᓯᔾᔪᑕᐅᕙᒡᓗᓂ, 

ᑲᑎᖅᓱᐃᔾᔪᑕᐅᓗᓂ ᐊᒻᒪ ᓯᐊᒻᒪᒃᑎᕈᑕᐅᓗᓂ ᒫᓐᓇᓕᓴᕐᓂᒃ ᓈᓴᖅᑕᐅᓯᒪᔪᑦ ᑎᑎᕋᖅᓯᒪᔪᓂᒃ ᓄᓇᕗᒻᒥ ᓄᓇᓕᖕᓂ ᐊᒻᒪ 

ᐊᕕᒃᑐᖅᓯᒪᔪᓂ ᐊᑐᖅᑕᐅᔪᒃᓴᐅᑕᐅᓗᑎᒃ ᒐᕙᒪᒃᑯᓐᓄᑦ, ᓇᖕᒥᓂᖃᕐᕕᐅᔪᓄᑦ ᐊᒻᒪ ᐃᓄᖕᓄᑦ. 

 

 

 

 ᓄᓇᕗᑦ ᒐᕙᒪᒃᑯᑦ ᐊᓯᖏᓪᓗ ᑲᑐᔾᔨᖃᑎᒌᒡᕖᑦ ᐱᔭᕆᐊᖃᖅᐳᑦ ᓄᓇᓕᖕᓄᑦ ᑐᕌᖓᔪᓂᒃ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ 

ᑎᑎᕋᖅᓯᒪᔪᓂᒃ ᖃᐅᔨᔾᔪᑎᒃᓴᓂᒃ ᐊᒃᑐᖅᑕᐅᑐᐃᓐᓇᕆᐊᓕᖕᓂᒃ ᐅᔭᕋᖕᓂᐊᕐᕕᐅᑐᐃᓐᓇᕆᐊᓕᖕᓂᒃ, ᐅᔭᕋᖕᓂᐊᒐᒃᓴᓂᒃ 

ᐊᓯᖏᓐᓂᒡᓗ ᐅᔭᕋᖕᓂᐊᒐᒃᓴᓂᒃ ᓴᖅᑭᑕᐅᕙᓪᓕᐊᔪᓂᒃ ᓄᓇᓕᖕᓂ ᖃᐅᔨᓴᕈᑎᓄᑦ ᐊᒻᒪ ᐱᓕᕆᐊᖑᔪᓄᑦ ᐊᕕᒃᑐᖅᓯᒪᔪᓂ 

ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᑲᑎᒪᔨᕋᓛᓄᑦ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᓚᐅᓲᖑᕗᑦ ᐃᓅᖃᑎᒌᓄᑦ 

ᒪᑭᑕᓇᓱᐊᕐᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᓕᕌᖓᑕ ᐱᓕᕆᖃᑎᖃᓲᖑᓪᓗᑎᒡᓗ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓂᓪᓗ 

ᖃᐅᔨᒪᖃᑎᖃᕈᒪᓪᓗᑎᒃ ᑎᑎᕋᖅᓯᒪᔪᑦ ᒫᓐᓇᓕᓴᐃᑦ ᐋᖅᑭᒃᓯᒪᓂᕆᔭᖏᓐᓂᒃ, ᑕᑎᒋᔭᒃᓴᐅᓂᖏᓐᓂᒃ ᐊᒻᒪ ᐱᔭᒃᓴᐅᓗᑎᒃ 

ᐃᓚᐅᖃᑕᐅᔪᓄᑦ ᓄᓇᓕᖕᓂ ᓯᕗᓕᖅᑎᓄᑦ, ᑲᓇᑕᒥ ᒐᕙᒪᒃᑯᓐᓄᑦ ᐊᒻᒪ ᓴᓇᕝᕕᐊᓗᖕᓂ ᐱᑖᖃᑕᐅᓯᒪᔪᓂᒃ.  ᑖᒃᑯᐊ 

ᑎᑎᕋᖅᓯᒪᔪᑦ ᐱᔭᒃᓴᐅᖕᒥᔪᑦ ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᑲᑎᒪᔨᕋᓛᒃᑯᑦ ᑎᑎᕋᖅᓯᒪᔪᓂᒃ ᓄᓇᙳᐊᑦ ᐃᑭᐊᖅᑭᕕᖕᒥ: 

www.nunavutsemc.com. ᓯᑎᐱᕆ 2017-ᒥ, ᑭᒡᓕᓯᓂᐊᖅᑎᒃᑯᑦ ᐅᓂᒃᑳᕐᕕᐅᓚᐅᖅᓯᒪᕗᑦ ᓄᓇᕘᒥ ᐃᓕᓐᓂᐊᖅᓯᓐᓈᑦ 

ᑲᑎᒪᓯᓐᓈᖅᑐᓂᒃ ᖃᕋᓴᐅᔭᒃᑯᑦ ᓇᓗᓇᐃᒃᑯᑕᕐᓂᒃ ᖃᐅᔨᔭᐅᓇᓱᓚᐅᖅᑐᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔭᕆᐊᓕᖕᓂᒃ 

ᐊᔾᔨᒌᙱᑦᑐᓄᑦ ᖃᐅᔨᓴᖅᑕᐅᕙᓪᓕᐊᓛᖅᑐᓄᑦ. ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐊᒻᒪ ᐱᓕᕆᔨᒻᒪᕆᖏᑦ 

ᐅᔭᕋᖕᓂᐊᒐᒃᓴᓕᕆᔨᓂᒃ ᐱᕙᓪᓕᐊᑎᑦᑎᔨᓂᒡᓗ ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ ᐋᖅᑭᒋᐊᖅᑕᐅᒃᑲᓐᓂᕈᒪᔪᑦ 

ᓄᓇᓕᖕᓂ ᖃᕋᓴᐅᔭᒃᑯᑦ ᑎᑎᕋᖅᑕᐅᓯᒪᔪᑦ ᑲᑎᖅᓱᖅᑕᐅᔪᓂᒃ, ᖃᐅᔨᓴᖅᑕᐅᔪᓂᒃ ᐊᒻᒪ ᓯᐊᒻᒪᒃᑎᖅᑕᐅᔪᓂᒃ ᐱᐅᓯᒋᐊᕐᓗᒍᓗ 

ᐃᓅᖃᑎᒌᓄᑦ ᒪᑭᑕᓇᓱᐊᕐᓂᕐᒧᓪᓗ ᑲᑎᒪᔨᑦ ᖃᕋᓴᐅᔭᒃᑯᑦ ᓄᓇᙳᐊᓕᐊᕆᔭᖓ.  ᖃᔅᓰᖅᓱᑲᓪᓚᒃᖢᑎᒃ ᐸᓐᓂᖅᑑᒥ 

ᑲᑎᒪᑎᑕᐅᑲᑕᖕᓂᐊᓚᐅᖅᐳᑦ ᑕᒪᑐᒪᓂ ᐊᕐᕌᒍᒥ ᐱᐅᓯᒋᐊᖅᑎᓪᓗᒍᓗ ᖃᕋᓴᐅᔭᒃᑯᑦ ᓄᓇᙳᐊᓕᐊᕆᓯᒪᔪᖅ. 
 

ᓄᓇᕘᒥ ᐊᒻᒪ ᑲᓇᑕᒥ ᑐᓴᐅᒪᑎᑦᑎᔩᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᓈᓴᖅᑕᐅᔪᓂᒃ ᑐᖅᑲᖅᑕᕐᕕᐅᕗᑦ ᓄᓇᕗᑦ ᒐᕙᒪᒃᑯᓐᓄᑦ ᑕᐃᒪᐃᓐᓂᖓᓄᓪᓗ, ᑭᒡᒐᖅᑐᐃᕗᑦ 

ᐱᓕᕆᐊᒃᑯᒥᒋᔭᐅᔪᓂᒃ ᓄᓇᕗᒻᒥ ᐊᒻᒪ ᑲᓇᑕᒥ ᓈᓴᖅᑕᐅᔪᓄᑦ. ᑭᒡᓕᓯᓂᐊᖅᑎᒃᑯᑦ ᐱᓕᕆᖃᑎᖃᓲᖑᕗᑦ ᐊᓯᖏᓐᓂᒃ ᑲᓇᑕᒥ 

ᓄᓇᕘᒥᓗ ᐊᕕᒃᑐᖅᓯᒪᔪᓂᒃ ᖃᔅᓯᑲᓪᓚᖕᓂ ᑲᑎᒪᔨᕋᓛᓂᒃ − ᒪᑭᒪᔾᔪᑎᓄᑦ ᑮᓇᐅᔭᖃᕐᕕᖓᑦ, ᐅᔭᕋᖕᓂᐊᒐᒃᓴᑦ ᐊᒻᒪ 

ᓇᖕᒥᓂᖃᖅᑎᑦ ᓈᓴᖅᑕᐅᓯᒪᔪᑦ, ᐃᓄᐃᑦ ᐊᒻᒪ ᐃᖅᑲᓇᐃᔭᖅᑎᑦ ᓈᓴᖅᑕᐅᔪᑦ ᐊᒻᒪ ᐅᖃᐅᔾᔨᒋᐊᖅᑎᑦ ᑲᑎᒪᔨᑦ ᓈᓴᖅᑕᐅᓲᑦ 

ᐊᑐᐊᒐᕐᒥ.   ᑖᒃᑯᐊ ᑲᑎᒪᔨᕋᓛᑦ ᐊᑐᐃᓐᓇᐅᑎᑦᑎᕗᑦ ᑐᙵᕕᖓᓐᓂ ᖃᐅᔨᕙᓪᓕᐊᔭᐅᔪᓂᒃ ᖃᐅᔨᔭᐅᑎᑦᑎᔾᔪᑎᓄᑦ, 

ᐃᓕᓐᓂᐊᖅᑕᐅᔪᓂᒃ ᖃᐅᔨᖃᑎᒌᖃᑦᑕᕐᓂᖅ ᐊᒻᒪ ᐊᓯᖏᓐᓂ ᑲᓇᑕᒥ/ᓄᓇᕘᒥ ᐊᕕᒃᑐᖅᓯᒪᔪᓂ ᖃᓄᕈᓘᔭᖅ ᓈᓴᖅᑕᐅᓯᒪᔪᑦ 

ᐱᔾᔪᑕᐅᔪᓂᒃ ᐊᒻᒪ ᐃᓱᒪᒋᔭᒃᓴᐅᔪᓂᒃ.  ᑖᒃᑯᐊ ᑲᑎᒪᔩᑦ ᐋᖅᑭᒃᓯᒪᓂᕆᔭᖏᑦ ᐊᖅᑯᑕᐅᓪᓗᑎᒃ ᐊᒻᒪ ᐊᕐᕌᒍᒥ 

ᐋᖅᑭᒃᑕᐅᓯᒪᔪᓂᒃ ᑲᑎᒪᖃᑦᑕᖅᖢᑎᒃ ᓈᓴᖅᑎᓄᑦ ᐱᓕᕆᐊᒃᑯᒥᒋᔭᐅᔪᓂᒃ ᓄᓇᕗᒻᒥ ᐅᔾᔨᕐᓇᖅᓯᑎᑕᐅᓲᓂᒃ ᐊᒻᒪ ᑲᒪᒋᔭᐅᓲᓂᒃ. 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐊᑐᕐᓂᕐᓗᓲᖑᕗᑦ ᑲᑎᒪᓂᕆᓂᐊᖅᑕᖏᑕ ᐱᕕᒃᓴᐅᔪᓐᓇᖅᑐᓂᒃ ᐊᑐᐃᓐᓇᕈᖅᑎᑕᐅᓯᒪᔪᓂᒃ 

ᐊᖅᑯᑎᒋᔭᐅᓪᓗᑎᒃ ᑲᑎᒪᔨᕋᓛᑦ ᐊᐱᕆᕙᒌᕈᓐᓇᕐᓗᑎᒃ ᑐᑭᓯᒋᐊᒐᒃᓴᓂᒃ ᖃᐅᔨᓴᖅᑕᐅᓕᒑᔪᓂᒃ ᑭᖑᓂᐊᒍᓪᓗ ᐱᒋᐊᖅᑎᓪᓗᒋᑦ 

ᐱᓇᔪᒃᑕᐅᔪᑦ ᖃᐅᔨᒪᔭᐅᖁᓪᓗᒋᑦ ᐃᓚᐅᓂᕆᖃᑦᑕᖅᑕᖓ, ᐃᑲᔪᖅᓱᕐᓗᒋᓪᓗ, ᐊᐱᖅᓱᕐᓂᒃᑯᑦ ᐊᐅᓚᓂᕆᔭᐅᔪᑦ.  ᐊᒻᒪ ᓱᓕ, 

ᐅᖃᐅᓯᐅᔪᑦ ᑲᒪᒋᔭᐅᔪᑦ ᓴᓂᐊᒍᑦ ᑲᑎᒪᔨᓄᑦ ᑲᑎᒪᔾᔪᑎᖏᓐᓂᒃ ᐱᕕᖃᕈᑕᐅᕗᑦ ᐅᖃᐅᓯᐅᑐᐃᓐᓇᕆᐊᓕᖕᓂᒃ 

ᑲᓇᑕᒥ/ᓄᓇᕗᒻᒥ ᐊᕕᒃᑐᖅᓯᒪᓂᐅᔪᓂᒃ ᑲᑐᔾᔨᖃᑎᒌᒍᑕᐅᔪᓂᒃ ᐊᒻᒪ ᐱᓕᕆᖃᑎᒌᒍᑕᐅᔪᓂᒃ. ᐱᒋᐊᑐᐃᓐᓇᕆᐊᖃᕐᓗᓂ ᐊᒻᒪ 

ᖃᖓᑦᑎᐊᓕᓴᖅ ᐆᒃᑑᑎ ᐱᓕᕆᖃᑎᒌᒍᑕᐅᕗᖅ ᔫᑳᓐᒥ ᑭᒡᓕᓯᓂᐊᖅᑎᒃᑯᓐᓂ 2016−ᒥ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 

ᖃᐅᔨᓴᕈᑎᒋᓚᐅᖅᑕᖏᓐᓂᒃ ᐃᓄᓕᕆᔨᒃᑯᑦ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᖃᑎᒋᓗᒋᑦ.  ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᐱᐊᓂᒃᓯᓚᐅᖅᐳᑦ ᖃᕋᓴᐅᔭᒃᑯᑦ ᓇᓗᓇᐃᖅᑕᐅᓯᒪᔪᓂᒃ, ᐊᔾᔨᒌᒃᑎᑕᐅᔪᓂᒃ ᐊᒻᒪ ᓴᓗᒻᒪᖅᓴᖅᑕᐅᔪᓂᒃ 

ᓇᖕᒥᓂᖃᖅᑎᓄᑦ ᖃᐅᔨᓴᖅᑕᐅᔪᓂᒃ ᑐᓐᓂᖅᑯᑕᐅᓗᑎᒡᓗ ᓴᓗᒻᒪᖅᓴᖅᓯᒪᔪᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᑦ ᐃᓄᓕᕆᔨᒃᑯᓐᓄᑦ 

ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐊᐃᕐᕆᓕ 2017−ᒥ. 
 

ᐱᓕᕆᑎᓪᓗᒋᑦ, ᑲᓇᑕᒥ ᓈᓴᐃᔩᑦ ᐅᖃᖃᑎᖃᓚᐅᖅᐳᑦ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂ ᐅᑯᓂᖓ ᓈᓴᖅᑕᐅᒋᐊᓕᖕᓂᒃ − 

2016 ᓈᓴᐃᔨᑦ ᐅᖃᖃᑎᖃᓚᐅᖅᐳᑦ ᐊᒻᒪ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᓐᓂ ᐅᑯᓇᓂ ᐱᔾᔪᑕᐅᔪᑦ ᑐᑭᖏᓐᓂᒃ, ᓄᓇᓖᑦ 

ᐃᓄᒋᐊᓐᓂᖏᑦ ᒥᒃᓴᐅᑦᑎᓯᒪᔪᑦ, ᓂᐊᕕᐊᒃᓴᑦ ᐊᑭᖏᓐᓄᑦ ᓇᓂᑦᑎᓯᑦ ᓂᕿᓂᒃ, ᖃᐅᔨᓴᕈᑎᓄᑦ ᐊᐱᖅᑯᑎᓂᒃ ᐋᖅᑭᒃᓱᐃᓗᑎᒃ, 

ᖃᐅᔨᓴᕈᑎᓄᑦ ᐆᒃᑑᑎᑦ ᐱᕙᒌᔭᖅᑕᐅᓗᑎᒃ ᐊᒻᒪ ᓈᓴᖅᑕᐅᓯᒪᔪᑦ ᕿᒥᕐᕈᔭᐅᓗᑎᒃ ᐱᐅᓯᒋᐊᖅᓯᒪᓂᖅᓴᓂᒃ ᖃᕋᓴᐅᔭᒃᑯᑦ 

ᑎᑎᕋᖅᓯᒪᔪᑦ ᓴᖅᑭᑕᐅᔪᓂᒃ. ᑭᖑᓪᓕᖅᐹᖅ ᐃᓚᖃᓚᐅᖅᐳᖅ ᐊᔾᔨᒌᙱᑦᑐᓂᒃ ᐃᓅᖃᑎᒌᖕᓂᕐᒧᑦ ᒪᑭᒪᔾᔪᑎᓕᕆᓂᕐᒧᓪᓗ 

ᐱᔾᔪᑎᓂᒃ ᑎᓴᒪᐅᓕᖅᑲᖓᔪᒥᒃ ᐃᓄᒋᐊᖕᓂᖏᑦ ᒥᒃᓴᐅᓯᖅᑕᐅᕙᒡᓗᑎᒃ, ᐃᓄᖕᓅᖓᔪᑦ ᐊᐅᓚᔪᓐᓇᐅᑎᑦ, ᒐᕙᒪᒃᑯᑦ ᑮᓇᐅᔭᖏᑦ 

ᖃᓄᐃᓕᖓᓂᖏᑦ, ᐳᓚᕋᖅᑐᓕᕆᓂᖅ, ᐱᓪᓚᕆᒃᑐᑦ ᐊᒻᒪ ᐱᕐᔪᐊᖑᙱᑦᑐᑦ GDP ᐊᒻᒪ GDP−ᑯᑦ ᓴᓇᕝᕕᒃᑎᒍᑦ.          

 

ᑎᑎᕋᕐᕕᖕᒥ ᑎᑎᖅᑲᖁᑎᒋᔭᐅᔪᑦ 

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᒃ ᐊᑐᐃᓐᓇᐅᑎᑦᑎᓚᐅᕆᕗᑦ ᑭᒡᓕᖃᖅᑐᓂᒃ ᑲᓇᑕᒥ ᓇᐃᓴᐃᔩᑦ ᖃᕋᓴᐅᔭᒃᑯᑦ ᑎᑎᕋᖅᓯᒪᔪᓂᒃ 

ᐱᔭᐅᑎᑦᑎᔨᓂᒃ ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᓐᓂ/ᑐᑦᑕᕐᕕᖏᓐᓂ ᓲᕐᓗ ᐃᖏᕐᕋᔪᓕᕆᔨᒃᑯᑦ ᓚᐃᓴᑖᖅᑎᑦᑎᔨᖏᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓂᓪᓗ ᐊᒻᒪ  

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐱᒋᐊᖅᑎᑦᑎᓚᐅᖅᑐᓂᒃ ᑐᓂᔭᐅᔭᕆᐊᓕᖕᓂᒃ ᐊᒡᓚᕝᕕᓕᕆᔾᔪᑎᓂᒃ ᑐᖅᑯᖅᓯᒪᔪᓂᒃ 

ᐊᖁᑎᐅᑉ ᐊᒻᒪ ᓄᓇᓯᐅᑎᓄᑦ ᑎᑎᕋᖅᑕᐅᖃᑕᐅᔪᓄᑦ ᐊᒻᒪ ᐋᓐᓂᐊᕕᖕᒥ ᑎᑎᖅᑲᖁᑎᒋᔭᐅᔪᓂᒃ ᑲᓇᑕᒥ ᓇᐃᓴᐃᔨᓄᑦ.  

ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ ᐱᓯᒪᒃᖠᓲᖑᕗᑦ ᐊᒡᓚᕝᕕᓕᕆᔾᔪᑎᓄᑦ ᑎᑎᕋᖅᓯᒪᔪᓂᒃ ᓂᖃᐃᓱᖅᑎᓄᑦ ᐱᑎᑕᐅᓲᓄᑦ ᐊᒻᒪ 

ᐊᑭᓕᐅᑎᓄᑦ ᐃᓄᓕᕆᔨᒃᑯᓐᓂ, ᐃᓕᓐᓂᐊᕐᕕᖕᒥ ᐊᑎᓕᐅᖅᑕᐅᖃᑕᐅᓯᒪᔪᓂ, ᐃᓕᓐᓂᐊᖅᑕᒥᓂᒃ ᐊᓂᒍᐃᔪᓂᒃ ᐊᓯᖏᓐᓂᒡᓗ 

ᐃᓕᓐᓂᐊᕈᑎᖏᑦ ᑎᑎᕋᖅᓯᒪᔪᓂᒃ ᐃᓕᓐᓂᐊᕐᓂᓕᕆᔨᒃᑯᓐᓂ ᐊᒻᒪ ᐋᓐᓂᐊᕕᖕᓄᑦ ᐳᓛᖅᐸᒃᑐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ. ᑖᒃᑯᐊ ᓇᓗᓇᐃᖅᑕᐅᓲᖑᕗᑦ ᑎᑎᖅᑲᙳᖅᑎᑕᐅᕙᒃᖢᑎᒡᓗ ᓄᓇᕗᒻᒥ ᑭᒡᓕᓯᓂᐊᖅᑎᒃᑯᑦ 

ᐃᑭᐊᖅᑭᕕᖏᓐᓂ ᐃᓄᖕᓄᑦ ᐊᑐᖅᑐᒃᓴᐅᓪᓗᑎᒃ. 
 


